
Калуга вошн ыв Ка-
лужской область па 
« Р у сс к а я  н ед в и ж и -
мость» нємпи корпо-
рация кәщайт пиа 
вәйтантыйсӑт. Мос 
ястӑты, юхи хӑщум оӑтн 
щӑта арсыр рәпатайт 
вєрты питсыйт, щит ма-
шинайт, арсыр пуртәнӑт 
па па вєра мосты утӑт. 
Щирн нємасыя «Жи-
льё для профессиона-
лов» нємпи поступсы 
хўват юхтум рәпатнекӑт 
вәты пӑты арендной 
хотӑт омӑсыйт. Мӑнум 
о мӑр «Русская недви-
жимость» тӑхи ёх Калуга 
па Обнинск вошңӑнӑн 25 
щурӑс квадратной мєтра 
щимӑщ хот омӑссӑт.

Югра мўв эвӑт юх-
тум мойң ёх вантсӑт, 
щӑта  щимӑщ хотӑт 
пўңӑн арсыр апкайт, 
єтут кавӑртты, хӑт мӑр 
няврємӑт вантман тӑйты 
хотӑт, пәьницайт па па 
мосты хотӑт вәӑт.

Югра мўв ипотеч-
н о й  а г е н т с т в о  ё х 
нумӑс тӑйӑт, округев 
хўваттыйн кӑт о мӑр 27 
щурӑс квадратной мєтра 
арендной хот омӑсты.

И н т ӑ м  Ё м в о ш н , 
Н е ф т е ю г а н с к ӑ н  п а 
Сәрхан вошн 15 щурӑс 
квадратной мєтра ня 
арендной хот омӑсы. 
Сўсн щи хотӑтн мир 
вәты питӑт.

2015-мит он Сәрхан 
вошн 12 щурӑс квадрат-
ной мєтра наёмной хот 
омӑсы.

Хӑнты ясӑңа 
тулмащтӑс 

Людмила 
ШУЛЬГИНА

Югра мўв Ипо-
течной агентства 
ёх Калужской об-
ластя яңхсӑт па 
щӑта арендной хот 
омӑсты вєр оӑңӑн 
уша вєрсӑт.

Щӑта мирхотн путӑр 
вәс, хуты интум йиуп 
поступсы эщӑты, ән 
щит вўраңӑн хӑннєхәйт па 
рәпата тӑхет хотӑт әтты 
пурайн единый налог 
нємуп вух ат сухуптӑсӑт. 
«Мўңева ямсыева щи 
нєпек хӑншты мос. 

Вантэ, щи посн налогӑт 
вәнашӑка єнумӑт, ән 
мирев вәупсы щит пӑты 
авӑрташӑка а йи», – 
мирхотӑң ёха лупӑс окру-
гев кәща нє.

Щи тухӑпи путӑр 
мӑнӑс, хуты интум вәнты 
муниципалитетӑт «Газ-

пром межрегионгаз Се-
вер» тӑхия  газ вўтэ пӑты 
21 миллион шойт вух ӑн 
сухуптӑсӑт. Щи арат вух 
эвӑт и пєлӑк Сўмӑтвош, 
Октябрьской па Совет-
ской районӑт ӑн мӑсӑт. 
Мирхотн районной па 
вошӑң кәщайт лупсӑт, 
ешайн ыв юхы вух 
сухуптӑӑт.

Губернатор айкеӑт 
ара китты тӑхи 

нєпек тулмӑщтӑс 
Реональда ОЛЬЗИНА

Рәпата тӑхи ар
Югра губернатор Наталья Комарова вєрум 

мирхотн нух вантсы, муйкєм рәпата тӑхи мўң 
округевн вә. Мўвев кәща нє лупӑс, сыры иты 
юхи хӑщум тыӑщн 0,48-кєм процент хуятӑт 
рәпатайы вәӑт. Щи кўтн тӑм пўяң 13722 
арат рәпата вә. 

Вантэ, тәня «Обеспе-
чение доступным и ком-
фортным жильём жите-
лей Ханты-Мансийского 
автономного округа – 
Югры в 2014-2020 годах» 
нємпи поступсы вўсы, тәп 
айат хоттє ёх нўшайт ӑн 
тўңматыйт. Щирн округ 
кәща нє Н. Комарова 
партӑс округ хўваттыйн 
щи поступсы оӑңӑн мир 
иньщӑсты.

В ә й т а н т у п с ы й н 

ванкўты щи оӑңӑн 
путӑртсы:

– «Доступное жильё 
молодым» поступсы 
хўват очередь эвӑт щи 
хоттє ёх, хута и хуята 
36 оа йис, йира ӑн вўты, 
йира вўсыйт ки – йипа 
нух хӑншты;

– тӑм программа 
эвӑт щи хоттє ёх йира 
ӑн вўты, хуйтат хотӑт 
әтсӑт, няврємӑт тӑйӑт 
па ипуяң ипотека вух 

сухуптаӑт;
– субсидия вух тәп щи 

хоттє ёха мӑты, хуйтат 
округевн 15 о вәӑт;

– йира вўюм хоттє 
ёх пӑты атэт очередь 
эщӑтты;

– тӑм государственный 
поступсы хўват сырыя 
нўшайң хоттє ёха нётты.

Тӑм ясңӑт округ пра-
вительства па губерна-
тора китсыйт. Оса тӑхет 
ёх вантман тӑйты питӑт, 
муй щирн тӑм ясңӑт 
кәщайт нух вантӑт па 
муй щи әхтыйн вєрӑт. 

Людмила СПИРЯКОВА 

Югра мўвевн хотӑт мӑты 
поступсы оӑңӑн путӑртсы

Ай кєр тыӑщ 27-митн Ёмвошн, Сәрхан, 
Нижневартовск па Нефтеюганск вошӑт ёх пиа 
видеоконференция вәс. Щӑта ӑ мир хотӑт 
мӑты поступсы оӑңӑн кәщайт иньщӑссӑт.

Щи оӑңӑн социаль-
ной вєрӑт департамент 
кәща ӑңкӑр нє Елена 
Немчинова айке тәс. ўв 
лупӑс, хуты тӑм он окру-
гевн няврємӑт пӑта 524 
рўтьщӑты тӑхи эщӑтла. 
Тәп ўң пурайн щитӑт 
эвӑт 489 тӑхи рәпитты 
пит. Радужной вош па 
Октябрьской район эвӑт 
тӑм пўш еша шимӑшӑк 
айат ёх  рўтьщӑты 
юхӑтӑт. Няврємӑт арсыр 
мәшӑт ўң мӑр ямӑты  
пӑта округев уватн хәт 

щимӑщ тӑхи рәпитты 
пит. «Каменный мыс» 
рўтьщӑты тӑхия, мӑта 
ут Сәрхан районӑн вә, 
мўң няврємўв вєра вәна 
тына ювўм пӑта пит-
ты па ӑн вєритӑт. Тәня 
ўңӑн щит пӑта ыв Питы 
щорса рўтьщӑты китсыйт. 
Тӑм он па айат ёх Ём-
вошн «Югорской долина» 
хущи мәша ямсыева 
ямӑты  питӑт. Щи тум-
пийн Нефтеюганск, Лан-
гепас, Когалым вошӑтн 
па Нуви сӑңхум, Кондин-

ской, Нефтеюганской, 
Советской районӑтн 13 
йиуп рўтьщӑты тӑхи 
пўншы. Е. Немчинова 
ясңӑт щирн, щӑта ям арат 
няврєм ўң мӑр ямсыева 
рўтьщӑты вєрит. 

Мирхот етшуптӑты 
кємӑн округев вәнтӑты 
вєрӑт па айат ёх поли-
тика ямӑты Департа-
мент кәща нє Любовь 
Ковешникова лупӑс, тӑм 
ўңӑн Югра мўвев 550 
няврєм Болгария хон 
пєлӑкн, Владивосток,  
Туапсе вошңӑна па Рос-
сия уватн вәты тӑхетн 
рўтьщӑты щир тӑйӑт.

Владимир ЕНОВ  
   

Няврємӑт рўтьщӑты вєр
Ай кєр тыӑщ 25-мит хӑтӑн Ёмвош 

округев кәщайт правительства хотн мирхот 
вєрсӑт, хута айкеӑт тәсӑт, муй щирн тӑм о 
ўңӑн няврємӑт рўтьщӑты вєритӑт. 

Арендной 
хотӑт 
омӑсыйт

Тӑм ванӑн Россия мўв 
кәща Владимир Путин 
поступсыйн ёшпос пунӑс. 
Щи нєпек хўват интӑм 
арсыр тӑхетн рәпитты 
ёх рўтьщӑты тӑхи вәнты 
яңхты ӛш пӑты вухӑтн 
мийяты питыйт. Сыры 
щимӑщ вухӑтн тәп бюд-

жетной тӑхетн рәпитты 
ёх мӑсыйт. 

М ӑ н у м  о  н  Ю г р а 
мўвевн вәнт шушетн 503 
няврєм рўтьщӑс. Н. Ко-
марова лупӑс, тӑм он 
щи вєр пӑты 21 милли-
он шойт сухуптӑсы, ән 
Югра мўвев хурамӑң 

хӑрӑтн аршӑк няврєм 
рўтьщӑты щир ат тӑйс. 

Тӑм он Вуаң Отече-
ственной аь вўш эвӑт 
69 оа йи. Округев кәща 
нє ясӑң щирн, емӑңхӑт 
епийн Югра мўвевн 
8805 хӑннєхә вух нётуп-
сыйн мӑы, щит аьн 
мўвев вәнььты хуятӑт, 
аь хӑрн мәшӑңа ювум 
ёх, щи пурайн икиы 
хӑщум имет па ащиы 
хӑщум няврємӑт. Щи вєр 
пӑты округ бюджет эвӑт 
15 миллион єсӑсы.

Надежда НОВЬЮХОВА         

Йиуп поступсэт 
оӑңӑн

Вән кєр тыӑщ 4-мит хӑтӑн Ёмвошн округ 
кәща нє Наталья Комарова мирхот вєрӑнтӑс. 
Щӑта арсыр мосты вєрӑт оӑңӑн путӑр мӑнӑс.

Еы ўв эвӑтэа 
уша йис, Росстат хӑншум 
нєпек щирн, тӑм о 
мӑнум хәум тыӑщ мӑр 
103 щурӑс 610 квадратной 
метра вәты хот омӑссы, 
щи эвӑт 37 щурӑс – щит 
хӑннєхәйт ыв саттэа 
омсум хотӑт.

Мирхот пурайн Н. Ко-
марова ай тәс, муй щирн 
инвестиционной поступ-
сэт рәпитӑт. Тӑм о 
хәум тыӑщ мӑр 98,6 
процент арат вух мо-
сты вєрӑта мӑнӑс. Мєт 
яма щи вєр Ёмвошн вә 
– 55 процент арат, Ра-

дужной вошн – 30,7 про-
цент арат па аңки пос 
вошн – 27,6 процент арат 
иса о мӑр вухӑт эвӑт 
тӑруптӑсыйт. Еы Н.В. 
Комарова лупӑс, хуты 
вән кєр тыӑщ 1-мит хӑт 
вәнты хӑщум бюджет 
вухӑт па вєрӑта мӑты 
мос.

Хӑнты ясӑңа 
тулмащтӑс 

Людмила ЛОНГОРТОВА

Тәня о киньщи Югра мўвевн 
аршӑк хот омӑссы

Щи оӑңӑн социально-экономической вєрӑт 
тәты комиссия ёх мирхот пурайн округ губер-
натор нє Наталья Комарова лупӑс.

Мир ямӑты вєр тәты 
департамент кәща хә 
ясңӑ щирн, округевн 
описторхоз, дифиллобо-
риоз, клещевой энцефа-
лит, боррелиоз па туля-
ремия мәшӑт вәӑт.

Ин округев уваттыйн 
64 щурӑс мутас хуят опи-
сторхоз мәш тӑйӑт, тәп 
шим хуят ямӑтыйты 
ӑңхӑ. Щиты тәня тәп 
4 щурӑс хӑннєхә щи мәш 
эвӑт ямӑтыйсӑт. Ван-
тэ, описторхоз мәш эвӑт 
авӑрт мәшӑт тывӑт, юхи 
хӑщум оӑтн округевн 80 
щурӑс хуят мәшӑң мух 
эвӑт пӑтап рак кӑши-

мәшн мәшитӑт. Щи мәш 
шєңк авӑрт лекщитты.

Туляремия мәш оӑңӑн 
путӑртман, Александр 
Вячеславович щиты 
ястӑс, тәня Ёмвошӑн па 
районӑн и щурӑс мутас 
хуят щи мәшн хойсыйт. 
Вантэ, ар мәшӑң мўв 
хӑры ай вой па пєңа вә.
Мєт ар Нижневартовской 
районӑн, еша шимӑшӑк 
Сәрхан, Мастар па 
Сўмӑтвош районӑтн. Щит 
пӑты А.В. Филимонов 
иса мўв-авӑтн вәты муй 
рәпитты ёха, партӑс туля-
ремия мәш эвӑт привив-
ка вєрты. Щит пӑты округ 

уваттыйн пәьницайтӑн 
«Вакцинопрофилактика» 
хот йитӑт рәпитӑт. Тӑм 
мәш эвӑт прививка вет 
о мӑр ӛр тӑй.

Клещевой энцефалит 
оӑңӑн Александр Вя-
чеславович щиты лупӑс: 
«Округевн кашӑң о 4 
щурӑс хуят щимӑщ ай 
войн пурыйт. Щит эвӑт 
тәня 11 хуят авӑрт эн-
цефалит мәшн мәшитсӑт. 
Мос ястӑты, клещ ай 
войе боррелиоз, анаплаз-
моз па па авӑрт кӑши-
мәш тӑй».

Округ мир ямӑты 
вєрӑт тәты департамент 
кәща А.В. Филимонов 
ястӑс, ыв ям арат при-
вивка тӑйӑт. Тәня ту-
ляремия мәшн ар хуят 
мәшитӑс, щит пӑты щи 
мәш эвӑт аршӑк пуртән 
әтсы. 

Людмила ШУЛЬГИНА

Прививкайт оньщты пура юхтӑс
Вән кєр тыӑщ 9-митн «Югра» нємпи 

айкеӑт ӑкатты хотн округ мир ямӑты 
вєрӑт тәты департамент кәща хә Алек-
сандр Филимонов па инфекционист-тохтўр 
нє Наталья Конева пиа вәйтантупсы вәс. 
Тӑмхӑт авӑрт кӑши-мәш эвӑт прививкайт 
оньщтӑты оӑңӑн ай тәсы.

2013-мит о мӑр окру-
гев хўваттыйн рәпата 
мӑты тӑхия кӑши-мәш 
тӑйты 1986 хӑннєхә 
юхтыӑс. ыв кўтэн 
960 мәшӑң хуят пӑты 
рәпата вәйтты нётсӑт, 
1181 хӑннєхә рәпатайы 
ёх иты тыӑщ вух ёша 
вўсӑт.

Тӑм о хәум тыӑщ 
мӑр тәня о киньща 
кӑши-мәш тӑйты ёх 
пӑты аршӑк рәпата тӑхет 
вәйтсыйт. 

А й  а т ёх  о  ӑ ң ӑ н 
путӑртты ки, 2013-мит 
он 17 552 айат хуят 
рәпитты ӑңхӑс, ыв 
кўтэн 16 814 хуят рәпата 
вәйтты нётсы. 

Югорск вош «Моло-
дежный центр «Гелиос» 
нємпи тӑхи кәща хә Ни-
колай Воронцов ӑктӑщум 
мира айке тәс, муй 
щирн ыв мәшӑң хуятӑта 
рәпата вәйтты нётӑт. 
Сырыя Югорск вошн 
вәты ООО «Газпром-
трансгаз Югорск» па па 
вән рәпата тӑхет кәщӑйт 
пиа кашащты нєпек 
эщӑтӑт, ән ыв кӑши-
мәш тӑйты хӑннєхә пӑты 
нємасыя рәпата тӑхи 
ат мӑсӑт. Щиты мӑнум 
он «Гелиос» тӑхи ёх ун-
тасн 48 мәшӑң хӑннєхәя 
рәпата мӑсы. Тӑм о 
хәум тыӑщ мӑр 38 хуят 
рәпитты питсӑт. Мос 
ястӑты, «Гелиос» тӑхийн 
64 хӑннєхә рәпитӑ, ыв 
кўтэн яртъяң кӑши-мәш 
тӑйты ёх. Щит әмӑтсухӑт 
тыйты хуятӑт, компью-
терн нєпекӑт хӑншты ёх 
па па рәпатнекӑт.

Ирина 
САМСОНОВА

Мәшӑң ёха 
нётӑт

Тӑм ванӑн Югра 
мўв общественной 
палата тӑхи ёх мир-
хота ӑктащийсӑт. 
Вәйтантупсыйн 
мәшӑң ёх па айат 
хуятӑт пӑты рәпата 
мӑты вєрӑт оӑңӑн 
путӑр мӑнӑс. 

Сырыя кӑсты нєңӑта 
па хәята айке 

тәты мосӑс, муй пӑта 
щимӑщ рәпата пирисӑт 
па муйсӑр вуаң нумсӑт 
няврємӑт вәнтуман ыв 
сӑмӑн тӑйӑт. Еы рәт 
ясӑңа па литературая 
вәнтӑты хуятӑт урокӑт 
мӑсӑт. Няъяң вет мину-
та мӑр ывеа вантӑты 
мосӑс, муй щирн ыв 
няврємӑт пиа рәпитты 
хошӑт. Ювоӑңӑн кашӑң 
кӑсты хӑннєхә мастер-
класс мӑс. И хуят – нєпек 
эвӑт хӑншӑң лук ху-
рам вєрты вәнтӑс. Ки-
мит хуят – нәй сух эвӑт 
ай нирыеңӑн ёнтты 
щир вантӑс. Хәмит – 
рәт ясӑңӑн хӑншум мєт 
сора путӑртты ясңӑта 
вәнтӑс. Нямит хуят яма 
путӑртӑс, муй щирн увӑс 
мир писателят хӑншум 
путрӑт хўват арсыр йис 
вєрӑта вәнтӑӑт.

Хӑнты айат нє Ири-
на Молданова вет 

о Ёмвош технолого-пе-
дагогической колледжӑн 
рәт ясӑңа па литературая 
айат ёх вәнтӑ: 

– Тӑм кӑсупсыйн 
мӑнєма вєра авӑрт ӑн 
вәс, мосӑң, мєт әмӑщ. Мўң 
кўтэвн иса әхсӑңа йисўв, 
кашӑң кӑсты хӑннєхә 
оӑңӑн нәмӑссўв, нюр 
рәт хуятӑт иты вәсўв. 
Щит пӑты мӑнєма ыв 
пиэа әмӑщ рәпитты 
вәс. Оӑң хӑтӑн ма 
оңємн па ӑңкєм-ащєм 
о  ӑ ң ӑ н  п у т ӑ р т с у м , 
муйсӑр ишӑк нєпекӑт 
тӑйум. Еы рәпатаем 
оӑңӑн айке тәсум, муй 
вўрн ма айат ёх пиа 
колледжӑн рәпитум. На-
учной рәпатаем «Фор-
мирование исследова-
тельской деятельности 
у студентов в колледже» 
нємпи вєр оӑңӑн ищи 
лупсум.  Вантэ, педаго-
гической колледжӑн ма 

айат ёх вәнтӑум, муй 
щирн тәса арсыр вєрӑт 
эрамтты мос. Щӑта ыв 
пиэа нумсӑң нєпекӑт 
эщӑтўв па еы ыв 
арсыр ўңтупсэт хӑншум 
нєпека ўңӑтӑт. Ма 
хущєма и айат эви 
вәнтый. ўв А.С. Тар-
ханов хӑншум путрӑт яма 
вәнтӑс па уша павтӑс, 
муй щирн вухаь мир 
поэт ики єнумты юхиет 
оӑңӑн стихотворенияй 
путӑртӑ. Эвием хӑншум 
нєпекӑ тӑм ванӑн жур-
налн єтӑ. Щит шєңк ям! 

Щӑта ма «Прилага-
тельной нєм. Шєңк ям тун-
ты!» урок мӑсум. Оӑңӑн 
сӑмєм еша торыйс, щӑта 
няврємӑт пиа рәпитты 
питсум па яма щи йи-
сум. Урокӑн няврємам 
пиа тунты хушапӑн ар-

лук нєңие, оум тәты имие 
оӑңӑн ар арисўв.

Вухаь ими Евдокия 
Кугина Сўмӑтвош 

район эв кәрт ӑшколайн 
няврємӑт вухаь ясӑңа 
вәнтӑ. Ияха пун-
ты ки, ўв хәс ня о 
мӑр ӑшколайн рәпитӑ. 
Кӑсупсы оӑңӑн Е.И. Ку-
гина щиты лупӑс:

– Тӑм кӑсупсыя ма ки-
мит пўш  юхӑтсум, 2012-
мит он ищи няврємӑт 
рәт ясӑңа вәнтӑты хуятӑт 
пиа кӑссум. Мӑнєма 
шаль, хуты тӑм кӑсупсыя 
тәп ня хӑннєхә юхтӑс. 
Округев щикўш вән, тәп 
итәх рәт ясӑң па лите-
ратура урок тәты учи-
телят ӑн ӑңхаӑт кӑсты 
хӑра юхӑтты. Ма оңємн 
путӑртмємн ма ай тәсум, 
муйсӑр вуаң ясңӑт пуш-
хиет пиа рәпитман 
сӑмӑн тӑйум – няврємӑт 
вәнтӑты вєр мосман 
тӑяты, вәнтӑты пуш-
хиет ищи иса пурайн 
мосман тӑяты! Вантэ, 
ма няврємӑт яма тӑйты 
питум ки, ыв пиэа 
әхӑс хуята йиум ки – 
юхы ищиты ма мосман 
тӑйты питыюм.

Урокӑн ма мўв-авӑт, 
вой-хў авӑман тӑйты 
вєр оӑңӑн няврємӑта 
п у т ӑ р т с у м .  С ы р ы я 
няврємӑта «Вурты кини-
ка» оӑңӑн айке тәсум, 
вантӑсум, муйсӑр тухӑң 
войт, вәнт войт, хўӑт 
па єнумты утӑт щӑта 
хӑншман вәӑт. Щи 
юпийн «Поле чудес» юн-

тут иты ывеа арсыр 
иньщӑсупсэт путӑртсум, 
ән ыв юхы мосты 
ясңӑт мӑнєма ат лупсӑт. 
Няврємӑта шєңк әмӑщ 
юнтты вәс. Нәмӑсум, 
хуты урокєм яма мӑнӑс. 

Мастер-классӑн ма 
вантӑсум, муй щирн нәй 
сух эвӑт ай нирыеңӑн ёнт-
ты мос. Щимӑщ ай нирые 
увӑс мир мойупсы иты 
тӑйты рӑх. Ма щирємн, 
рәт ясӑң па литерату-
ра урокӑт тәты кӑсупсы 
тўңщирӑңа тывӑс.

Вухаь айат хә 
Владимир Меров 

яртъяң о мӑр «ыӑң 
союм» тӑхийн няврємӑт 
пиа рәпитӑ. Щи кўтн 
«Югра» нємпи телера-
диокомпанияйн «Юго-
рика» передача хўват ай 
няврємиет вухаь ясӑңа 
вәнтӑ.

– Ма оӑңмит пўш 
рәт ясӑңа па литерату-
рая вәнтӑты ёх кўтн 
кӑсупсыйн кӑсум. Щит 
пӑты вән рәпата вєрсум, ар 
нәмӑссум, хӑншсум, муй 
щирн әмща па тўңщирӑңа 
урок вантӑты. Оӑң 
хӑтӑн ма путӑртсум хута 
сєма питсум, ӑңкєм-ащєм 
оӑңӑн, рәпатаем оӑңӑн 
ищи айке тәсум. Путрєм 
кўтн санквылтапӑн юнт-
сум па вухаь арӑт ари-
сум. Вантэ, ма ӑнтә тәп 
рәт ясӑңа няврємӑт 
вәнтӑум па йис культура 
вєрӑт ищи ыңуптӑўв: 
ияха якўв, ариўв па 
н а р ӑ съ юх н  ю н т  ў в . 
Вәнтӑты вєр оӑңӑн 

Вәнтӑты хуятӑт кӑсупсы
Мӑнум газетайн ма нынана рәт ясӑңа 

па литературая вәнтӑты хуятӑт кӑсупсы 
оӑңӑн хӑншсум. Интӑм увӑс мир ясӑң па 
литература урокӑт тәты кӑсты ёх оӑңӑн 
па хӑншты нәмӑсум.

Владимир МЕРОВ: 
«Вәнтӑты вєр оӑңӑн 

путӑртты ки, ма 
щиты нәмӑсум – 
кашӑң няврєм сӑм 
ыпийн нарӑс сув 
вә. Ма ясңєм ыв 

сӑмаа ән ат 
хойс, мӑнєма ыв 

итэа нарӑсты мос. 
Тәп щиты и нумӑсн, 
ияха катасман еы 
рәпитты вєритўв». 

сыр опытӑт вєрсўв. Ӛхӑт 
уша павӑтсўв, хуты тунты 
йиңкӑн па вуйн ӑн пуша, 
щӑта тунты хушапӑн по-
тум воньщумут хўв мӑр 
шавиман вә. 

Ю в о  ӑ ң  к ӑ с т ы 
хӑтӑн ма мастер-класс 
вантӑсум. Мўң нєпек 
эвӑт хӑншӑң лук хурам 
вєрсўв. Вантэ, хӑншӑң лўк 
нєңие – оум тәты имие, 
тӑм хурам няврєм онтуп 
шӑнш хуща нух хӑншы. 
Мўң па нєпек эвӑт 
щимӑщ вәупсы авӑты 
ут вєрсўв. Щи кўтн ай 
няврємӑт пӑты хӑншӑң 

путӑртты ки, ма щиты 
нәмӑсум – кашӑң няврєм 
сӑм ыпийн нарӑс сув вә. 
Ма ясңєм ыв сӑмаа 
ән ат хойс, мӑнєма 
ыв итэа нарӑсты мос. 
Тәп щиты и нумӑсн, ияха 
катасман еы рәпитты 
вєритўв. 

Урок вантӑты пӑты ма 
«Глагол» тема пирисум. 
Кӑт мирңӑн емӑңхӑт яха 
кӑрӑтсўв, ән няврємӑта 
кєншӑк ат вәс. Вухаь 
емӑңхӑт – «Пўпи як» 
па белоруссӑт емӑңхӑт 
– «Комоедица». Сырыя 
кашӑң емӑңхӑт оӑңӑн 
путӑртсум, тәп щӑта 
ихурасуп вєрӑт оӑңӑн 
уша павӑтсўв. 

Мастер-классӑн ма 
вухаь ясӑңӑн хӑншум 
мєт сора-сора путӑртты 
ясңӑт вантӑсум. Вантэ, 
сыр-сыр ясңӑт путӑртты 
епийн уңӑ яма эщӑтты 
мос. Щӑта щи ясңӑт 
айтыева ияха путӑртсўв, 
ӛхӑт кашӑң хӑннєхә ўв 
хӑншум путрӑ вантӑс.

Майя Макарова 
«Институт разви-

тия образования» хуща 
филологической вєрӑт ка-
федрайн вәнат вәнтӑты 
нєңа вә, щи кўтн Ёмвош 
гимназияйн увӑс мир 
литература урокӑт тә. 
Майя Ефимовна хәс ня 
о мӑр вәнтӑты вєрӑт 
тўвман ям арат науч-
ной нєпекӑт па урокӑт 
эщӑтты пӑты арсыр про-
граммайт хӑншӑс. Тӑм 
кӑсупсыя ўв увӑс мир 
литература «Ям вўы» 
нємпи урок эщӑтӑс. 
Няврємӑт уша павӑтсӑт, 
вўы хӑннєхә пӑты ар ун-
тас тә. Вўы тӑйты хуят 
вўыйн яңхты вєритӑ, 
вўы сух эвӑт юрн хот 
омӑс, арсыр әмӑтсухӑт 
ёнтӑ, вўы нюхи є. 

Мастер-классӑн Майя 
Макарова увӑс мир пи-
сателят хӑншум путрӑт 
оӑңӑн путӑртӑс. ўв 
яма вантӑс, муй щирн 
путрӑн сыр-сыр йис 
вєрӑт оӑңӑн уша павӑтты 
рӑх. 

Тӑм кӑсупсыйн Влади-
мир Меров нух питӑс, щит 
пӑты еы ўв Москва 
вошн кӑсты пит.

Ирина САМСОНОВА

Тӑм кимит о шәпн 
кашӑң организация, 
кашӑң ёх научной нєпека 
хӑншаньщты вєрит. 
Щи пӑта 624 шойт вух 
сухуптӑты мос. И о шәп 
мӑр нынана кӑт киника 
юхӑт. 

Тӑм журнал научной 
щира эщӑтман вә. На-
учной статьяйт, рецензи-
яйт, библиографической 
обзорӑт арсыр темайт 
тӑйлӑт. 

Тӑм о вўш эвӑт 

журнал округ киника 
ўңӑтты хотӑта юхӑтты 
пит. Москва вошн на-
учной электронной би-
блиотека тӑхи «Россий-
ской индекс научного 
цитирования (РИНЦ)» 
нємпи вєр хоумтӑс. Ин 
кашӑн хуят тӑм журнала 
хӑншум статьяй, интер-
нет хўват щӑта вәйтӑэ. 
Нын хӑншум научной 
рәпатайн мўв уваттыйн 
арсыр тӑхетн вәйтты 
па арсыр ёхн лўңӑтты 

питы.
Жу р н а л а  н а у к а й т 

докторӑт па кандидатӑт, 
научной сотрудникӑт, 
аспирантӑт па арсыр 
тӑхийн рәпитты ёх на-
учной статьяйт лэщӑтӑт. 
Кашӑн хӑннєхәя әмӑщ 
ки вә, ищи тӑм журнала 
хӑншты рӑх. 

Хӑншум нєпекӑт тӑм 
адреса китты мосл:   
628011, Ёмвош, Мира 
вош хулы, 14 а хот. "Об-
ско-угорский институт 
прикладных исследова-
ний и разработок". Теле-
фон: 8(3467) 33-54-35.

Елена 
СТЕПАНОВА

«Вестник угроведения» ўңтаты!
2005-мит ол вўш эвӑт Ас-угорской 

институтӑн «Вестник угроведения» научной 
журнал эщӑтты питса. Ин тӑм вәнты тӑмӑщ 
журнал ветхущъяң пўш єтӑс. 2011-мит о вўш 
эвӑт о мӑр ня номер єтты питӑс .

Хӑншум ясңӑт хўват ар-
сыр уш вәйтты вєритӑн: 
орфографической, фо-
нетической па смыс-
ловой значенияйт, тўң 
ушӑ эвӑт хуна ўв пе-
реносной па образной 
уша. Хӑнты ясӑң лек-
сика ушӑң щирн хуна 
ӑн вәйтэв. Ин тӑйты 
словарят хущи ясңӑт тәп 
и щирн хӑншман вәӑт. 
Щит пӑта интӑм щи утӑт 
мира ӑн мостӑӑт, шєңк 
ӑн ўңӑтыйт. «Хӑнты 
ясӑң» газета унтасн муй 
арат щир вә арсыр сло-
варят хӑншты: граммати-
ческой, ассоциативной, 
частотной, этимологиче-
ской щирн. Газетайн ар-
сыр әмӑщ ясңӑт вәйтты 
рӑх. Щӑта рәпитты ёх 
мир йиуп алфавита 
вәнтӑты ӑн питӑт, ыв 
учителят хән. Газета хўват 
мир арсыр мосты вєрӑт 
оӑңӑн уша вєрӑт. 

Йиуп хӑнты алфа-
вит закон щирн хуна ӑн 
вєрсы, щит тәп рекомен-
дацияйт. Ма нәмӑсум, 
йиуп пуквайт хӑнты ал-
фавита вєрты ӑн мос. 
Мир иса мўв уваттыйн 

ясңӑт ваншӑка вєрӑт, ән 
щитӑт кєншӑк ўңӑтты ат 
вәс. Хӑнты ясңӑт па вәна 
па хўва вєрыйт, мутас 
пуквайт щив кӑратыйт. 
Щи пуквайт такы мўң 
хӑнты ясңӑт муй уңӑтты 
ӑн вєритўв? Муй пӑта тӑм 
утӑт мосӑт? Муй пӑта итәх 
хӑнтэт ӑңхаӑт йиуп 
пуквайт вєрты? Т.Н. Дми-
триева хӑншум статьяй 
хущи йиуп пуквайт пиа 
иса кашащӑ, ўв щиран 
«йиуп пуквайт вєраты, 
щӑта па уша йи, мосӑт 
щитӑт муй ӑнтә». 

Йиуп пуквайт хӑншты 
пӑта методика па вә 
муй ӑнтә? Муй щирн па 
заимствованной ясңӑт 
хӑншты мос?  Муй 
арат вух щи йиуп вєр 
эщӑтты пӑта мос? На-
ука щирн щи әхтыйн муй 
вєры? Муйсӑр научной 
статьяйт хущи па хута 
щи оӑңӑн ўңӑтты рӑх?  

Ин ӑшкола няврємӑт 
пӑта йиуп вәнтӑты 
киникайт єсӑсыйт. 
Щи учебникӑт хўват 
няврємӑт вәнтӑыйт 
муй ӑнтә? Муй щирн 
щи вєр мӑн? Муйсӑр 

ӑшколайтӑн няврємӑт 
йиуп щирн вәнтӑыйт? 
Муй щи вєр оӑңӑн учите-
лят нәмӑсӑт? Няврємӑт 
хӑнты ясӑңӑн путӑртты 
в ә н  т ы й  с ӑ т  м у й 
ӑнтә? Мўң, вән хуятӑт, 
йиуп пуквайт такы 
рәт ясӑңӑн путӑртты па 
хӑншты хошўв. Кўтэвн 
рәт ясӑңӑн путӑртўв, 
ясңӑт мўңева ушӑңӑт. 
Няврємӑта па? Мўңева, 
вән хуятӑта, пушхӑт рәт 
ясӑңа вәнтӑты мос, 
ән ыв ясңе мосман 
ат тӑйсэ па еы ат тәсэ. 
Хӑнты хуятӑт араттэн 
ӑн кашащӑт тӑм йиуп 
пуквайта, тӑм вєр вана 
па сӑма вўты ӑн ӑңхаӑт, 
муя па няврємӑт тӑм пук-
вайт вәнтӑты партыйт?

Тӑм ванӑн мўң учи-
телят пиа орвош 
х ӑ н т эт п у т ру п с ы й н 
ӑшколайн няврємӑт рәт 
ясӑңа вәнтӑты нєпекӑт 
вєрты питсўв. Киникайт 
хӑншты хуятӑт, учите-
лят пиа путрємасўв па и 
нумса юхӑтсўв, хуты тӑм 
ай няврємӑт нєпекӑтн 
гласной пуквайт хўва муй 
вана хӑншты ӑн питўв, 
ӑ щирн вєрӑўв. Тәп ң 
па  пуквайт хӑйўв.

Марина РАЧИНСКАЯ 
Хӑнты ясӑңа тулмащтӑс 

Надежда ВАХ

Хӑнты ясңӑт хӑншты вєр оӑңӑн
«Хӑнты ясӑң» па «ух ават» газетайңӑн ма 

иса щи ўңӑтӑам. Ма нәмӑстємн, газетайн 
путрӑт яма щи хӑншман вәӑт. «Хӑнты ясӑң» 
газета нєпек хўват мўң рәт ясңев уша вєрты па 
вәнтӑты щир тӑйўв. 

Мєт авӑрт вєр Ниж-
невартовской, Мастар, 
Кондинской, Сўмӑтвош 
районӑтн па Сәрхан 
вошн вә.

Округев уваттыйн 
ар о юхы шим хуят 
шимӑщ авӑрт мәш эвӑт 
прививка оньщсӑт. Ниж-
невартовской районӑн 
тәп 1,3 процент арат, 
Нижневартовск вошн 
– 29,3 процент арат па 
Сўмӑтвош районӑн – 27 
процент арат хӑннєхә.

Мос ястӑты, Ёмвошн 
туляремия мәш тывум пу-
райн тәп 54,4 процент арат 
хуят прививка вєрсӑт.

Округ мир ямӑты 
вєрӑт тәты департамент 
ёх тәня сўс ям арат при-
вивка әтсӑт. Ешавә Ас 
нопӑтты тыӑщн пуртән 
йипа әтты питӑт.

Округ мир, тӑм авӑрт 
мәш эвӑт прививка 
оньщаты!
Хӑнты ясӑңа тулмащтӑс 

Людмила ШУЛЬГИНА

Округ мир ямӑты ёх 
уша вєрсӑт, тӑм товийн 
ар хуят туляремия 
мәшн хойты вєриты, 
щит пӑты прививка 
оньщты мос.

Мўвтє кӑсупсыйн 
тӑм он «Что и требо-
валось доказать» нємуп 
кина нух питӑс па щит 
вєрум мир «Сорни вәнт» 
мойупсы хоумтсӑт. 
«Щє вух вәнт» «Парад-
жанов» нємуп кина вєрум 
ёх ёша павӑтсӑт. «Пӑтӑрух 
вәнт» – «Семейная исто-
рия» кина эщӑтум 
хӑннєхәйта мӑсы. 

Россияйн вєрум утӑт 

эвӑт кӑсупсыйн «Жаж-
да» нємуп кина оӑң 
тӑхия питӑс, щит вєрум 
ёх «Цветы таежной на-
дежды» сорни мойупсы 
вўсӑт. Ищимӑщ нємуп 
щє вух мойупсы «Иван, 
сын Амира» кина вєрум 
пӑты мӑсы. Хәмит 
тӑхийн «Диалоги» кина 
вәс, щит эщӑтум хуятӑт 
пӑтӑрух мойупсыйн 
катуптӑсыйт.

Тӑмет тухӑпи А. Аб-
дулов нємуп мойупсы 
мєт яма юнтум пӑты Ми-
хаил Грубов (Россия) па 
Каролина Грушка (Поль-
ша) ёша павӑтсаңӑн. 
«Иван, сын Амира» кина 
тәса хура вўйма пӑты 
ям оператора Олег Лу-
кичев аьщӑсы па ям 
пурмӑсн катуптӑсы. 
Кинокритикӑт тӑхи эвӑт 
«Ленинград» па «Парад-
жанов» кинайңӑн вєрум 
хуятӑт мойупсыйн 
мӑсыйт. Кинайт вантум 
мира «Тайна детской 
комнаты» мєт сӑма рӑхӑс 
па щит вєрум хӑннєхәйт 
« Г а з п р о м »  э в ӑ  т 

мойупсыйн мойӑсыйт. 
Мўв ипи тащ хоумтты 
мир ыв сӑттэа ай ки-
найт эщӑтсӑт, тәса ты-
вум ута пӑты Сергей 
Соловьев щи ёх мойӑс. 

Мойупсэт ара ортум 
юпийн етн хотн вәум 
мира «Нефть» нємуп кина 
вантӑсы. Щи ут 2007-
мит он США хущи вєрсы, 
щӑта вәяты кинайң 
кӑсупсыйн иатн «Оскар» 
нємӑң мойупсыйн мӑсы. 

Мос лупты, кӑсупсы 
тәхрум хӑтӑн «Сказ-
ки тундры» нємуп кина 
вәс. Щи ут кинайт вєрты 
па уңӑтупӑт вантӑты 
хә Рене Хардер (Герма-
ния) эщӑтӑс. ўв ар пўш 
Кольской полуостров 
мўва яңхӑс па єрамтӑс, 
муй вўрн щӑта саамӑт 
вәӑт, ӛхӑт ыв вәупсэ 
оӑңӑн щи кина вўс. Ма 
нәмӑсум, хӑнтэта щи 
ут шиваӑты әмӑщ пит. 
Каш вантӑты хушап 
хўват пит ки, вантаты!

Реональда 
СУРЕЙСКАЯ

«Най Аңки» емӑңхӑт
Ай кєр тыӑщ 

хәтмит хӑтӑн «Югра-
Классик» хотн мўвев 
кәща нє Наталья Ко-
марова па кинайт 
вєрты хә Сергей Соло-
вьев вән мирхотн XII-
мит кинайт вантӑты 
хӑр па кӑсупсы лӑп 
тәхӑрсӑңӑн. Тӑм пўш 
щи ут мўв ипийн 
вәты питы вуй нєм 
тӑйс. Муй щирн па 
пўш аьщӑты питы, 
хуна уш ӑнтәм. Н. 
Комарова лупӑс, мєт 
ям нєм мир Интернет 
хўват пириты питӑт. 

МФЦ хотӑт Кондин-
ской, Сәрхан, Октябрь-
ской, Советской па 
Нуви сӑңхум районӑтн 
рәпитӑт. Щӑта щимӑщ 
тӑхет Ёмвошн, Нягань, 
Радужный, Урай, Лянтор, 
Сәрхан, Нефтеюганск, 
Лангепас, Нижневар-
товск, Когалым, Меги-
он, Югорск, Сўмӑтвош па 
Пыть-Ях вошӑтн вәӑт. 
Щит киньщи щитӑт 
пәщта хотӑт хущи Лых-
ма (Нуви сӑңхум район), 

Коммунистический, Аги-
риш, Таежный, Юбилей-
ный, Алябьево па Зелено-
борск кәртӑтн (Советской 
район) пўншсыйт.

А. Сучков ясӑң щирн, 
МФЦ хотӑт мўвевн вәты 
мира шєңк мосӑт, мєт 
ар вошӑң ёх щив яңхӑт. 
Мос лупты, рәпата тӑхет 
мосты вєра ищи щӑта 
тўңматӑт. Мєт ар мир 
Росреестр, Пенсионной 
фонд, налоговой вєрӑт 
па соцзащита нётуп-

сэт кӑнштыя щи хотӑта 
ӑңтыйӑт. А. Сучков 
нәмӑс, кашӑң о мєт 
аршӑк хуят щив яңхты 
пит. Вантэ, тӑм ванӑн 
труд департамент, хотӑт 
омӑсты департамент, 
налоговой тӑхи па ЗАГС 
рәпата щирӑт ищи щӑта 
эщӑтты питсыйт.

Тӑм пўяң государ-
ственной услуга нємуп 
вєр сот мутас нётуп-
сы тӑй. Щитӑт кӑнштыя 
ар хуят нётӑсты хотӑта 
юхтый. Тәня Ёмвошн 
мєт оӑңӑн кашӑң тыӑщ 
2500-кєм хӑннєхә МФЦ 
хущи вєра тўңматсӑт. 
О сухӑнты артӑн кашӑң 
тыӑщ 7500 хуят щив 
юхтыйты питӑс. Тӑм 
пўш кашӑң хӑт щӑта 
250-350-кєм хуят вәя. 
Вәншӑк вошӑтн, щит 
Нижневартовск, Сәрхан 

па Нефтеюганск, тӑми 
киньщи аршӑк хуят 
н є п е к  а    э щ ӑ т т ы 
яңхӑт. Тӑаңтєн 2013-
мит он МФЦ хущи 60 
мутас щурӑс хуят яңхсӑт, 
ыв 120-кєм щурӑс пўш 
нётсыйт. 

МФЦ хотӑт тӑмиты 
рәпитӑт: кашӑң апӑт 
рәпата хӑтӑтн аӑң 8-мит 
щос эвӑт 20-мит щос 
вәнты. Субботайн 8-мит 
щос эвӑт 18-мит щос 
вәнты. Вәятн, хӑт кўтупн 
єты-яньщты щос щӑта 
ӑнтәм. Щи хотӑт рәпата 
оӑңӑн па муйсӑр нё-
тупсэт щӑта эщӑтыйт, 
МФЦ Югры сайт хущи уша 
павӑтты рӑх: mfchmao.
ru. Щӑта хӑннєхәйт 
мәстӑты хӑтӑн па щосн 
хӑншаньщты щир тӑйӑт.

Реональда ОЛЬЗИНА

Мира нётты хотӑт
2012-мит он Ёмвош округев пра-

вительства поступсы вўраңӑн «Много-
функциональный центр предоставления 
государственных и муниципальных ус-
луг Югры» нємуп хот пўншсы. Ищи он 
лыпӑт тыӑщ вўш эвӑт щӑта мир ар-
сыр вєрн нётты питсыйт. Щӑта рәпитты 
хәйңӑн Александр Сучков па Констан-
тин Черных  айке ӑкӑтты ёха щи тӑхи 
оӑңӑн путӑртсӑңӑн.

Оңӑн «Югорский 
лыжный марафон» нємпи 
кӑсупсы мӑнӑс. Сәрхан 
па Нуви сӑңхум районңӑн 
эвӑт юхтум пухиет па хә 
хуятӑт нымӑн хәхӑсӑт. 
Оӑңмит тӑхи Леонид 
Комтин хоумтӑс, ки-
мит – Сергей Русскин, 
хәмит – Виталий Рус-
скин. Нух питум хуятӑт 
мойупсэтн па ишӑк 
нєпекӑтн мойӑсыйт. 
Русскинская эвӑт юх-
тум хә Виталий Русскин 
пӑты щит әмӑщ кӑсупсы 
вәс. ўв ай пура оа 
вәнт шушийн мӑнсӑт, щит 
пӑты яма ухн хәхӑты 
хош. ўв 11 класс Рус-

скинская вошн етшуптӑс, 
интӑм Сәрхан вошн 
университетн вәнтый. 
Мос лупты, тӑм 20 оуп 
хә «кандидат в масте-
ра спорта по националь-
ным видам спорта» нєм 
тӑй. Шуши мирӑт юпийн 
Иртыш хӑрн па ёх ухн 
хәхӑсӑт, щӑта рўщ мир 
тумпи па мўвӑт эвӑт юх-
тум ёх кӑссӑт. 

Щи кӑсупсы юпийн 
м о й ң  м и р  « В у р ң а 
хӑт» постӑты питсӑт. 
Емӑңхӑт пўншӑс округ 
кәща ӑңкӑр хә Геннадий 
Бухтин: «Хәмит пўш мўң 
«Вурңа хӑт» постӑўв. 
Тӑм емӑңхӑтӑн йис 

пура вўш эвӑт шуши 
мирӑт щи семьяйта, хута 
мӑнум о мӑр няврєм 
сєма питӑс, ям ясңӑт 
лупсӑт па ывеа ям, 
тӑаң вәупсы вохсӑт. 
Ма ин ищи ӑңхаум ям 
ясңӑт лупты, мойупсэтн 
мойӑты щи семьяйт, 
хута мӑнум он ай пуш-
хиет сєма питсӑт». Округ 
кәща нє Наталья Кома-
рова ищи мирхотн вәс 
па общинайтӑн рәпитты 
ёх пиа путӑртӑс, вантӑс, 
муйсӑр пурмӑсӑт ыв 
мира вантӑсӑт, щӑта 
ўв юрн хотн соаматн 
 а п ӑ т с ы  п а  ш а й н 
яньщтӑсы. 

Мос лупты, хуты тӑм 
он Ёмвошн шуши мир 
семьяятн 16 няврєм сєма 
питӑс, хәум семья хущи 
кӑт пушхие сєма питӑс, 
щит Галина Рудольфов-
на па Вячеслав Юрьевич 

Кондинңӑн, Евгения Ана-
тольевна па Сергей Ни-
колаевич Парфеновңӑн, 
Марина Викторовна 
па Евгений Михайло-
вич Тыриковңӑн. Кашӑң 
няврєм мойупсыйн 
мӑсы па ям ясңӑтн луп-
сы.

Е м ӑ ң х ӑ т   п у р а й н 
н я в р є м и е т  т ы х ӑ  
вєрсӑт па мєт ям тыхӑт 
эщӑтты эвиет па пухиет 
мойӑсыйт. Мойң ёх шуши 
мир кӑсупсэтн кӑссӑт, 
әхӑ шәпи навӑрсӑт, 
тынщӑң тӑхсӑт, аюм 
ёвӑсӑт. Иса мойң мир хў 
хошум йиңкӑн, соаматн 
апӑтсыйт, пирек нянят, 
ай воньщумутӑң нянят 
пиа шайн яньщтӑсыйт. 
Щиты ущхуя емӑңхӑт 
мӑнӑс.

Надежда 
НОВЬЮХОВА   

Хӑнты ёх ухн кӑссӑт
Ёмвошн хәмит пўш «Вурңа хӑт» 

нємпи окружной емӑңхӑт постӑсы. Вән 
кєр тыӑщ 12-митн Югорская долина 
рўтьщӑты тӑхийн вошӑң па мойң мир 
емӑңхӑт постӑты ӑктӑщсӑт.



 Х 8 Я 18.04.
2014№8 ЯКТЫ-АРИТЫ  ЁХ  ОӐҢӐН

Увӑс мир якты вєрӑт 
оӑңӑн айке тәты 

па шуши ёхўв якӑт 
вантӑты кєши Москва 
вош эвӑт педагогиче-
ской наукайт доктор, 
Российской академи-
яйн культура вєрӑт тәты 
профессор Вячеслав Ни-
лов, хӑнты мир поэтесса 
ими, Россия мўв культу-

ра заслуженной рәпатнек, 
«Ешак Най» арӑң-якӑң 
хоттє ёх вәна пєлка ювум 
хӑннєхә Мария Волди-
на, Ас-угорской театрӑн 
якты вєрӑт эщӑтты нє, 
Югра мўв заслуженной 
рәпатнек Фаина Иштими-
рова, исторической нау-
кайт кандидат, Югорской 
университетн рәпитты 

хӑнты ими Татьяна Мол-
данова, Нуви сӑңхум 
вош «Увӑс хурамӑт» тӑхи 
эвӑт, шуши мир якӑт 
эщӑтты ими Маргари-
та Рябова па Сўмӑтвош 
район Саранпауль кәрт 
ӑшколайн рәпитты айат 
хә Игорь Магарамов во-
хсыйт.

Хәум хӑт мӑр 
ӑктӑщум ёх увӑс 

мир йис якӑт оӑңӑн 
путӑртсӑт па вантӑсӑт, 
муй щирн йис якӑт 
эщӑтты па якты мос. 
Татьяна  Молданова 
мойң мира шуши мир 
әмӑтсухӑт оӑңӑн айке 
тәс. ўв яма вантӑсэ, 
муй щирн тӑм йисн ари-
ты-якты ёх әмӑтсух 
ёнтӑт. Итәх хуятӑт ерна-
са вєра вән хӑншӑт вєрӑт 
па ёх ернас итӑхи пўн 
сухн ёнтӑт. Тәп шимӑ 
хӑннєхә тәса, йис щирн 
якхӑр пӑты әмӑтсух 
эщӑтӑ. Мария Волди-
на ӑктӑщум мира емӑң 
якӑт оӑңӑн путӑртӑс. 
Саранпауль эвӑт юхтум 
айат хә Игорь Магара-
мов оӑңӑн әмӑщ хурӑң 
кина вантӑс, муй щирн 
хә вухаь якӑт мос якты.  

Еы ма итәх якӑң па 
арӑң хӑннєхуятӑт 

пиа путрємӑсум. 
Тэк кәрт эвӑт «Ас 

нє» тӑхи ёх кәща ими 
Анастасия Новьюхова: 

«Мин кӑт хуятңӑн тыв 
юхӑтсумн – ма па Ираи-
да Макарова. «Ас нє» ари-
ты-якты тӑхи ёх 1980-
мит он пўншсы. Сырыя 
Светлана Броваренко 
(Хандыбина) кәщая вәс, 
щӑта 2000-мит о вўш 
эвӑт ма тыв питсум. Муй 
щирн вән хуятўв йис пу-
райн яксӑт, ищиты мўң 
якты апӑрӑўв. Вантэ, 
кашӑң тӑхийн вәты ёх 
ыв щиран якӑт. Тӑта 
мин яма хәӑнтсумн, яма 
вантсумн, муй щирн йис 
якӑт етн хотӑтн ӑ якӑт 
киньща мос эщӑтты. 
Щӑта вантасўв, хуты-
са Тэкн мўң «Курень-
ка» якўв. Па пурайн 
тӑм вәйтантупсыя мўңев 
вохӑт ки, мўң айат 
ёхўв пиа юхӑтўв, ән 
ыв йис якты вєра яма ат 
вәнтыйсӑт».

Нуви сӑңхум вошн 
вәты ими Мар-

гарита Рябова: «Ар о 
юхы ма вантсум, муй 
щирн Анна Григорьев-
на Юмина йис як якма 
пурайн ёша тувємаэ 
рәпитӑ. Ин вәнты ўв 
итэа няврємӑт якты  
вәнтӑум. Вән хуятам 
пиа путӑртмємн ма 
ванкўты иньщӑссум, 
муй щирн ухшам пун-
ты мос, кўрңӑ-ёшңӑ 
хӑттӑты, ёш посңӑн 
әмӑтты мос муй ӑнтә? 
Вантэ, кашӑң хӑннєхә 
ўв щирӑн якӑ. Тӑта 
ма кӑт якңӑн вантӑсум. 
Апа, авӑртшӑк щос мӑр 
щи хурасӑт вәнтӑты, 
тәх ёх хур вўсӑт, итәх 
хуятӑт нумса пунсӑт, 
щиты айтыева йис яка 
вәнтӑӑт».

Ля н т о р  в о ш н 
рәпитты айат 

нє Евгения Кондра-
тьева: «Мӑнєма тӑта 
шєңк әмӑщ вәс. Якты-
ариты вєра вәнтӑты 
вәйтантупсэт ванкўты 
эщӑтты мос. Тӑмхӑт 
ма вән аңкаңкєм емӑң як 
вантӑсум. Щит вєра йис 
як. Тӑта ма вантсум па 

Увӑс мир йис якӑт                     вантӑсыйт
Ай кєр тыӑщ 24-26-мит хӑтӑтн Ёмвошн 

увӑс мир якӑта вәнтӑсыйт. Тыв Москва, Ме-
гион, Пыть-Ях, Радужной, Советской, Сәрхан, 
Урай, Ёмвош па Югорск вошӑт, Нуви сӑңхум 
район Ваньщавӑт, Понавӑт па Тўкъякӑң 
кәртӑт, Сўмӑтвош район Тэк кәрт, Кондинской 
район Междуреченской кәрт, Нефтеюганской 
район Салым кәрт, Мастар район Октябрьское 
кәрт, Сәрхӑн район Сытомино кәрт, Ёмвош 
район Кышик кәрт эвӑт хәумъяң арӑң-якӑң 
па вєрӑң хӑннєхә юхтыӑс. 

нумса пунсум, муй щирн 
хә якӑт якты мос. Ин 
юхи юхӑтум па няврємӑт 
вәнтӑты питум. Щӑта 
әмӑщ вәс Т.А. Молда-
нова хәӑнтты. ўв яма 
вантӑсэ, муй щирн 
увӑс мир әмӑтсух ёнт-
ты мос. Ванкўты  якты-
ариты ёх па щирн шуши 
мир әмӑтсух вантӑӑт. 
Кашӑң мастер-классӑн 
ма арсыр йиуп вєрӑт 
оӑңӑн уша павӑтсум. 
Еы вәнтум щирн 
няврємӑт пиа рәпитты 
нәмӑсум».

Ас-угорской театрӑн 
якӑт эщӑтты ими 

Фаина Иштимирова: 
«Ям щи, тӑм вәйтантупсы 
эщӑтсўв. Ма щирємӑн, 
ванкўты вәйтантыйты 
мос ӑнтә тәп Ёмвошн, ай 
кәртӑта, ай вошӑта яңхты 
ищи мос. Вантэ, ар пєлак 
ёх ӑн вєритсӑт тыв юхӑтты. 
Вәупсэв еы мӑнӑ, 
айат ёх єнумӑт, ыве 
па вәнтӑты мос. Шаь, 
хуты тӑм вәйтантупсыйн 
няврємӑт пиа иса ӑн 
рәпитсўв. Щирн еы 
вәйтантыйты питўв 
ки, пушхиет пӑты мастер-
классӑт ищи эщӑтўв. 
Интӑм хәумъяңкєм нє 
тыв юхтӑс, хә хуят иса 
ӑнтәм, хәум айат хә тәп. 
Щи вєр ищи яма вантты 
мос. Щи тумпийн якты 
вєр оӑңӑн нєпек иса 
шимӑ вә. Якты вєрӑт 
тәты хуята щи нєпек 
такы авӑрт рәпитты».

Нуви сӑңхум район 
Понавӑт кәртӑн 

вәты ими Анна Се-
бурова: «Мӑнєма тӑм 
вәйтантупсыйн шєңк 
ә м ӑ щ  в ә с .  Кў т э в н 
п у т ӑ р т с ў в ,  м ў ң 
вәнтӑсыюв, муй щирн 
тәса якты мос. Ван-
тэ, мўң щикўш якты 
хошўв, интӑм вантсўв, 
муй щирн па нєңӑт 
якӑт. Мўң кәртэвн и 
вәна пєлка ювум ими 
тәп хӑщӑс, щит Пела-
гея Алексеевна Гришки-
на. Щит пӑты ўв хуты 

вәнтӑсэ, ищи посӑтн 
мўң якўв. Тўкъякӑң «Ку-
ренька» нємпи як так 
яка айы. Вантэ, Асн 
вәты нєңӑт сора, така па 
пӑстыя яксӑт. Мўң ищи-
ты якўв. Понавӑт вошн 
мўң «Ас эвет» нємпи ан-
самбль тӑйўв, щит пӑты 
ияха якўв па ариўв. 
Понавта вохыюв ки – 
мўң щӑта якхот эщӑтўв. 
Тўкъякӑң кәртӑн мўң 
Нуви сӑңхум вош архив 
ёх пиа йис емӑңхӑтӑт: 
Вурңа хӑт, Тыӑщ поры 
нух ыңуптӑсўв. 

Мастер-классӑт оӑңӑн 
путӑртты ки, Ф.П. Ишти-
мирова Ваньщавӑт эвӑт 
вә, кәртэв и пўңӑн 
вәс, щит пӑты якӑт иху-
распет. Т.А. Молданова 
хӑнты әмӑтсухӑт оӑңӑн 
путӑртӑс, муй щирн ёнт-
ты па тӑйтыя мос, ищи 
әмӑщ хәӑнтты вәс». 

Сытомино кәрт эвӑт 
юхтум вән ими Ма-
рия Сенгепова: «Мўң 
хәум нє Сытомино кәрт 
эвӑт юхӑтсўв. Ёмво-
ша юхӑтмевн сӑмўвн 
амӑтсўв. Катра хотӑт 
иса ӑн шиваӑсўв. Ван-
тэ, ма тӑта педучили-
щайн вәнтыйсум, Люба 
пинє медучилищайн. 
Щи пура вўш эвӑт ар о 
мӑнӑс, Ёмвош иса па хура-
супа йис. Ма ай няврємӑт 
авӑты хотн рәпитсум. 
Щӑта рўтьщӑты мӑнсум 
па кулўпа няврємӑт 
пиа рәпитты вохсы-
юм. Эвиеам пиа яксўв, 
арисўв, карты сэвӑт 
вєрсўв. Карты сєва 
хән әпӑтаа нух сєвсўв, 
няврємам вән сємӑн 
вантсӑт па щи мурта ыв 
нух амӑтсӑт. Интӑм щикўш 
юн рўтьщуман вәум, 
тәп хута вохаюм ки, 
щив щи мӑнум. Вантэ, 
шуши мир культураева 
сӑмємн иса таыюм. 

Тӑта мӑнєма әмӑщ 
вәс вантты, муй щирн 
«Куренька» нємпи як 
мир якӑт. Вантэ, мўң 
мўвевн щимӑщ як ӑнт 

я к и й  с ы .  С ы т о м и -
но кәртэвн «Әмӑщ нє» 
арӑң-якӑң тӑхи вә. Ин 
юхи юхӑтўв па «Ку-
ренька» як вәнтӑты 
питўв. Щӑта мӑнєма 
шєңк әмӑщ вәс М.К. 
Волдина хәӑнтты, сӑм 
ыпєм щи йис ясңӑт эвӑт 
щи кўтн торийс. Ван-
тэ, айтєн ӑңкєм-ащєм 
эвӑт ищи хәийсум, 
мўвев-йиңкев, єнумты 
юхиет иса ыӑңӑт. Щит 
пӑты эваса шукӑтты па 
куншємӑты ӑн рӑх».  

Москва вошн вәты 
профессор ики 

В.Н. Нилов: «Россия мўв 
хўваттыйн 41 арсыр увӑс 
мир вә. Ма ар о мӑр 17 
увӑс мир культура вєрӑт 
вәнтӑум. Щи кўтн фин-
но-угорской мир якӑт 
ищи вантман тӑйаӑм. 
Щит пӑты ма тыв во-
хсыюм, ән мўң ияха 

хӑнты па вухаь мирңӑн 
йис якӑт яма вантсўв 
па уша павӑтсўв, муй 
щирн еы тӑм йис вєрӑт 
ыңуптӑты. Вантэ, йис як 
– щит мєт вуаң вєр. Йис 
якӑт вәты питӑн ки, еы 
арсыр якӑт тўңщирӑңа 
эщӑтӑн. Ма тӑмхӑт 
веткєм сыр-сыр «Курень-
ка» нємпи як вантсум. 
Тӑм як хӑннєхә хурасӑ 
эвӑт тывӑ. Апрӑң хуят 
– сорашӑк якӑ, нюм-
ша хӑннєхә – айтыева. 
Щӑта әмӑтсухӑт, арӑт, 
нарӑс сўвӑт ищи тәса 
вантты мос. Йис як 
ки якӑн, ернӑс па увӑс 
мир ар ищи йис щирн 
эщӑтты мос. Тәп щиты, 
и нумӑс, и ӛр пунман увӑс 
мир йис культура еы 
вәты пит».

Ирина 
САМСОНОВА

Увӑс мир йис якӑт                     вантӑсыйт

 Мўң щив вәна ювум моньщӑң-
арӑң имет вохсўв, щит Касум вош 
эвӑт Аксинья Григорьевна Ер-
ныхова, Наталья Егоровна Тарли-
на. Понавӑт кәрт эвӑт Матрена 
Григорьевна Юмина, эви опращ 
нєм щирн Лельхова, па Евдокия 
Ефремовна Лельхова вохӑнсыйңӑн. 
ын щирн тәп юхӑтты пищн ӑнтәм 
вәс, кӑшаңа йисңӑн. Ар нётупсы, 
вән вуӑң арсыр йис путӑр, арсыр 
айке павӑтме пӑта Ас-угорский 
институт эвӑт ыв мойупсэтн 
па амтупсы нєпекӑтн (благодар-
ственный пищмайн) китсыйт. Мўң, 
Нуви сӑңхум вош хуща фольклор-
ной архивн рәпитты ёх, ывӑтты 
ищи ай мойупсыйтӑн вєрсӑўв. 
Касум вош имеңӑн пиа шай янь-
щум мӑрэвн ямсыева путӑртсўв. 
ын, вантэ, ищи ям арӑң-моньщӑң 

имеңӑн. Хӑт шәп омсум мӑревн 
щи имеңӑн эвӑт мўң йисн вәум 
вәупсэт оӑңӑн арсыр путрӑт 
хӑншсўв-хәӑнтсўв. Понавӑт 
имиеңӑн вєра щикўш әмщаӑсўв 
па хуты вєра юхӑтты пищн ӑнтәм 
вәс. Па щос па мосӑң ын пиана 
вәйтӑнтыйўв. ын пӑтана ищи 
вәты вошана амтупсы нєпекңӑн 
па ай мойупсыйңӑн китсўв. 
Щита ынана Тылӑщ поры 
хӑт вєрӑнтум пурайн мӑсыйт. 
Понавӑт кәрта мойупсыа Та-

мара Романовна Пятниковайн па 
Римма Константиновна Слепенко-
вайн тәсыйт.

Щимӑщ арӑң-моньщӑң, йис 
вєр вәты хуят ӑнтәм ки, хуща 
тӑм йипа єнумты нарпи ёх 
сыр-сыр хӑнты вєрӑт оӑңӑн 
уша вєрты питӑт. Щи пӑта 
ясңев вәты ар ям ёха мўң вән 
пәмащипа ясӑң лупўв. ыв хўв 
нәпӑт, хўв йис ат вәӑт, кӑши-
мәшӑт ыв эвӑтаа йирӑта 
ат мӑнӑт. Нуви Хӑт пиа, Нуви 
Тәрум пиа, йисӑңа-нәптӑңа, 
тӑаңа-яма ат вәӑт.

Мўң рәт ясңев ки вәтшӑэв,
Йис вәупсэв ки вәтшӑэв
Па хән ищипа «хәсўв» кӑӑт,
Па хән ищипа щуняңа вәўв
Щирн, мўтэв вевтам ищипа щи.
Йис хә рәтэв путӑртум ясӑң
Мос така кӑтман тӑйты,
Ям ант эвмӑн ям вәнтэра
Вәнтра пунман мос тӑйты.
Мўң хӑнты хә рәт ям ясңев
ўв нўвӑң юх иты, ар нўв тӑй,
Ямийн тўрн ойты вой иты
Хӑнты ясңиев сый әмӑщ.
Йипа єнумты ай эвиет, 
Йипа єнумты ай пухиет
Нын па еы итӑмиты
Хӑнты ясӑң ям нувийн
Еы пєа па тўван.

Евдокия КАКСИНА 

Моньщӑң-арӑң имет пиа 
вәйтантыйсӑт

Мўв-авӑт әхтыйн щурсӑ 
щирн ки муты арат щурӑс 
арсыр мир вә. Кашӑң сыр 
хӑннєхә ыв юкан ясңие, 
ыв юкан вәупсы, ыв юкан 
әмӑтсух тӑйӑт. Тәнуп 
тыӑщ 21-мит хӑтӑн иса ар-
сыр мир ясӑң емӑңхӑт по-
стуман вә. Щи хӑтӑт пу-
райн Нуви сӑңхум вош мўвӑн 
вєра ищки хӑтӑт вәсӑт. Щи 
пӑта щи емӑңхӑт рәпӑта хо-
тэвн Нуви сӑңхум вошэв хуща 
ӛхӑтшӑк тылӑщ хуаты хӑтӑн 
28-митн вєрӑнтсэв.

Нуви сӑңхум вошн фольклорный архивн рәпитты 
нєңӑт мойң имеңӑн пиа омӑсӑт

Н.Е. Тарлина па А.Г. Ерныхова



 Х Я 1118.04.
2014 №8НЯВРЄМӐТ  ПӐТЫ

Тӑ м  п ў ш  т ы в  6 0 
мутас няврєм нумсӑң 
путӑра китсӑт, щи эвӑт 
хәумъяң эви-пух мирхо-
та юхӑтсӑт. ыв кўтєн 
арсыр кӑсупсэтн нух пи-
тум няврємӑт, хуйтат 
искусствайт центрӑтн, 
творчества хотӑтн муй 
па  ищимӑщ тӑхетн 
вәнтыйӑт.

Мирхот пўншум пу-
райн ремёслайт центр 
кәща нє Ольга Бубнове-
не лупӑс, кашӑң о аршӑк 
няврєм научной нєпекӑт 
хӑншӑт па китӑт, щит 
шєңк ям, па он яңмит 
мирхот пит.

Тӑм мирхотн Ёмвош 
эвӑт «Лучик» нємпи 
мәшӑң пушхӑт яматы 
тӑхи  эвет-пухӑт әмӑщ 
етнхот аьсӑт.

Х ә  у м  х ӑ т   м ӑ р 
няврємӑт научной путрӑт 
ўңӑтсӑт, арсыр вєрӑта 
вәнтыйсӑт па «ЯРИЛО» 
нємпи благотворитель-
ной тынєсты хӑра ёшн 
вєрум пурмӑсӑт мӑсӑт. 

Няврємӑт арсыр вєрӑт 
оӑңӑн научной путрӑт 
хӑншсӑт, щит «Чудо-рус-
ская матрёшка», «Муй 
щирн Т. Вахтер вєрум хур 
эвӑт катра иты хӑнты 
вейт тыйты мос», «Ху-
тыса катра пура вўш 
эвӑт казах мир кой-

лек нємпи ернӑс тӑм 
пура вәнты па хураспия 
йис» па па путрӑт. Щитӑт 
хӑншты пӑты няврємӑт 
арсыр киникайт ўңӑтсӑт, 
сорни ёшпи ёх пиа 
вәйтантыйсӑт, сыр-сыр 
вєрӑт оӑңӑн иньщӑссӑт. 
Щитӑт хӑншты ыв 
вәнтӑты ёхн яма нёт-
сыйт.

Шєңк әмӑщ вәс уша 
вєрты, хуты няврємӑт 
Россия мўвн вәты арсыр 
мирӑт па округ шуши ёх 
культура пєы сӑмӑңӑт. 

Ма тӑм мирхота юх-
тум итәх няврємӑт пиа 
путӑртсум:

– Ма нємєм Александра 
Сальманова, ма Лянтор 
вош эвӑт, хәмит пўш 
тӑм мирхота юхӑтсум. 
Интӑм ма «Мўң рәтэв 
сорни ёшпи ёх» путӑрӑн 
ӑңкаңкєм Раиса Иванов-
на Ермакова, ӑңкєм Вик-
тория Викторовна Лап-
суй оӑңӑн  хӑншсум. Ма 
ӑшкола тумпийн ремёс-
лайт центра яңхум, щӑта 
сӑкӑң пурмӑсӑт кӑрӑтум, 
тӑхар сєвум. 

Аңкаңкєм эвӑт намӑт 
па хотхӑрыя пунты тӑхар 
хӑщсӑңӑн. Щи тумпийн 
ўв хӑнты мир культура 
тәс, хӑнты ясӑң вәнтӑты 
учебникӑт хӑншӑс, ўв 
ма ӑңкєм иса хӑнты 

ими вєрӑта вәнтӑсэ. 
Ма ӑңкєм культуроло-
га вәнтыӑс, ўв ремёс-
лайт центрӑн «Школа 
рукоделия» нємпи кру-
жок тә, щӑта няврємӑт 
сӑкӑң хурамӑң туропсӑт 
кӑрӑтӑт, тунты эвӑт ар-
сыр пурмӑсӑт вєрӑт. 

Тӑм он ма ӑшкола 
етшуптӑум, Санкт-
Петербург А.И. Герцен 
нємпи педуниверситетӑн 
дефектолога вәнтыйты 
нумӑс тӑйум. 

Ма Урай вошӑң эви 
Ира Касимова мастер-
классӑн «Георгий-Побе-
доносец» ленточка пӑты 
арсыр хурӑт хӑншум, 
щит Вуаң Победа хӑт 
пӑты ям мойупсы пит.

– Ма нємєм Таня Юми-
на, ма Сәрхан вош эвӑт 
юхӑтсум, щӑта ветмит 
классӑн вәнтыйум. 
Щи тумпийн кӑт о «Кат-
ра Сәрхан» музейн 
эщӑтум кружок хуща 
па «Луима хансы» ари-
ты тӑхия яңхум. Ариман 
мўң арсыр кәртӑта, вошӑта 
яңхўв, ванкўты Сәрхан 
вошэвн етнхотӑт аьўв. 
Щив яңхмємн ма арсыр 
вєрӑта, якӑта вәнтыйсум, 
ин он эвӑт сухум вєрты 
хошум.

Ма щащєм Понавӑт 
кәрт эвӑт вә, 1980-90-
мит оӑтн тыв, Сәрхана, 
вәты юхтӑс. ўв мӑнєм 
рәт хӑнты мир культура 
сӑмӑңа тӑйты вәнтӑ. 
Мўң ияха хӑнты хӑншет 
ёнтўв, сӑк кӑрӑтўв.

Ма веьщи тӑм мир-
хота юхӑтсум, мӑнєма 
н я в р є м ӑ т н  х ӑ н ш у м 
п у т р ӑ т ш є ң к  ә м ӑ щ 
хәӑнтты, ма ищи «Жи-
вая нить столетий Югры» 
нємпи путӑр хӑншсум па 
ўңӑтты питум. Щи тум-
пийн эвет па па хуятӑт 
он эвӑт сухум вєрты 
вәнтӑты питум. Ма 
тыв Людмила Николаев-
на Мелентьева вәнтӑты 
нє пиа юхӑтсум.

– Ма нємєм Люд-
мила Мелентьева, ма 
вухаь нє, Сәрхан вошн 
вәум па о шәп «Ка-
тра Сәрхан» музейн 
«Югра мўв шуши мирӑт» 
тӑхийн художник-ин-
структора рәпитум. 
Мўң хущева няврємӑт 
пӑты кружок рәпит, тәп 
щив шим няврєм яңхӑ. 
Мўң веьщи тӑм мирхо-
та юхӑтсўв. Шєңк әмӑщ 
арсыр научной путрӑт 
хәӑнтты па арсыр вєрӑта 
вәнтыйты.

Х ә  у м  х ӑ т   м ӑ р 
н я в р є м ӑ т  н а у ч н о й 
нєпека ўңӑтсӑт, мир 
арсыр вєрӑта вәнтӑсӑт. 
Щӑта ыв арсыр катра 
пурмӑсӑт авӑты хотӑта, 
вантупсэта па рўтьщӑты 
тӑхета тәтясыйт.

Мирхот етшуптум пу-
райн юхтум няврємӑт 
па ыв вәнтӑты ёха 
ишӑкты нєпекӑт па 
мойупсэт ёша хоумтсӑт. 

Людмила 
СПИРЯКОВА

Сорни ёшпи пушхиет
Ай кєр тыӑщ 27-29-митн Ёмвош «Центр 

народных промыслов и ремёсел» хотн 
няврємӑт пӑты IX-мит пўш «Ремёсла и про-
мыслы: прошлое и настоящее» нємпи науч-
ной мирхот мӑнӑс.

– Ольга Васильевна, 
муй щирн Хулимсунт 
кәртӑн вєрӑт мӑнӑт?

– Мўң хущева ня кәрт 
уңман вә, щит катра Ху-
лимсунт кәрт, Няксим-
воль, Нёрохи па Усть-
Манья. Шєңк ай кәртӑт 
мўңева ӑн мӑсыйт.  Щӑта 
вәты мир иньщӑссўв, 
ӑңхаӑт муй ӑнтә ай 
вошўва касӑты, хуыева 
лупсӑт, хуты ӑн ӑңхаӑт. 
Вантэ, ыв мисӑт тӑйӑт, 
мўң ай вошўв пўңӑн 
мисӑт тӑйты  хӑр шим 
вә. Нәмӑссўв, мосӑң, 
итәх хуятӑт Няксимволя 
касӑӑт па ыв пӑтэа и 
вош хулыйн йиуп хотӑт 
омӑсты.  

Турват кәртӑн вәты 
Самбиндаловӑт вухаь 
хоттє ёх йистєн вўэт 
тӑйсӑт, ям арат о юхы 
ыв йипа вўэт авӑты 
вєр тәты питсӑт. Щи 
вєрн ывеа округ дума 
депутатңӑн Татьяна Го-
голева, Надежда Алексее-
ва, ынана нётты айат нє 
Елена Фризоргер нётсӑт. 
ыв депутатӑт фонд вух 
унтасн Ямал мўвн вўэт 
әтсӑт. Сўмӑтвош эвӑт 
войт ямӑты тохтўр щи 
вўэт вантты юхтый. 

30 о юхы мўң кәртэв 
мухты газ турпайт пун-
сыйт, тәп тӑм ванӑн мўң 
кәртэвн «Берёзовогаз» 
нємпи тӑхи пўншсы па 
хотӑта газ мӑсы. Щи тум-
пийн вән апка пўншсы. 

Вәупсы эщӑтты па 
нўшайт тўңматты пӑты 
и о мӑр хәскєм милли-
он шойт вух мӑы, тәп щи 

вух иса ӑн тӑрмӑ. 
– Муйсӑр нўшайт нын 

хущана вәӑт?
– Нўшайўв оӑңӑн 

путӑртты ки, щит итәх 
кәртўвн тўт хәрӑтты 
тӑхи ӑнтәм. 2011-мит 
он Няксимволь кәртӑн 
«Центроспас-Югория» 
пўншсы, Хулимсунт 
кәртӑн щимӑщ тӑхи ищи 
мос.  Интӑм «Газпром 
трансгаз Югорск» тӑхи ёх 
мўңева тўт хәрӑтты вєрн 
нётӑт, вантэ, кәртэвн 
соткєм юх хот вә, щит 
пӑты щимӑщ тӑхи шєңк 
мос.

Щӑта Няксимволян 
вән пәьница хоспис хот 
иты тӑйты питсы, вантэ, 
кӑт нартуп хот, тәп щӑта 
шим хуят екщитман 
вә. Щимӑщ хот тӑйты 
пӑты ар вух сухуптӑты 
мос.  Хӑт мӑр екщитты 
пӑты 15 нуры вә. Вет ай 
тохтўр йира вўсы. Ин щи 
пәьница ФАПа вєрты 
вўтщийы.  Ин округ 
кәщайт эвӑт вохўв, 
ән тӑм пәьница хот 
окружной иты ат вєрсы, 
щи юпийн йипа иса мо-
сты тохтўрӑт рәпитты 
вохыйт. Ин еккарӑт 
вәты пӑты йиуп хотӑт 
омӑсты нумӑс тӑйўв.

Машинайт яңхты ӛш 
ӑнтәм, щирн тӑ ӛш шєңк 
авӑўв. єв юхан хўват 
тўтӑң хопӑт ӑн яңхӑт. 
апӑт мӑр ипўш «ЮТэйр» 
па «Газпром трансгаз 
Югорск» тухӑң хопңӑн 
юхтыйӑңӑн. «Газ-
пром» билет шєңк тынӑң 
– 7 мутас щурӑс шойт, 

«ЮТэйр» – 3 мутас щурӑс.  
Тӑм ванӑн «ЮТэйр» ави-
акомпания эвӑт мўңева 
диспетчерӑт мӑсыйт. 

Хулимсунт кәртӑн ма-
шинайт яңхты ям ӛш 
вєрты мос. Тәпа вош 
эвӑт тӑ ӛш вєрты ёх 
юхтыйсӑт. ыв Няксим-
воль кәрт вәнты тўң ӛш 
вєрты оӑңӑн нәмӑсӑт. 
Вантэ, щӑта шєңк атум 
ӛш вә, воша щос мӑр 
мӑнўв. Еы тӑм ӛш 82-
кєм вєрста хўват газ тур-
па пуны, лавам кєншӑк 
тәты пит. Вантэ, 2010-
мит он Няксимволь 
кәртӑң мир лавам такы 
хӑщсӑт, щит пӑты маши-
найтн щив лавам тәсўв. 
Щи вєра округ бюджет 
эвӑт вўх мӑн.

Щи тумпийн Совет-
ской вош эвӑт Узюм-
Юганский кәрт мухты тыв 
машинайт яңхты кев ӛш 
вєрты нумӑс вә. 

Мўң кәртэвн па Няк-
символян ай няврємӑт 
хӑт мӑр тӑйты хотңӑн 
шєңк катрая йисңӑн, 
йипатты мос. Хулим-
сунт кәртӑн культурно-
образовательной центр, 
ӑшкола па искусствайт 
ӑшкола омӑсты мос. 
Культура хот омӑсты 
мос, вантэ, мўң хущева 
щимӑщ хот ӑнтәм. Няк-
символян 1956-мит он 
омсум культура хот вә, 
щит вєр хән. Ин «Газпром 
трансгаз Югорск» тӑхи 
культура хотн емӑңхӑтӑт 
эщӑтўв, щив тәп 150 
хуят юхӑтты вєрит. Щӑта 
рәпитты пӑты нємасыя 
рәпатнек ӑн тӑрмӑ. «Газ-
пром трансгаз Югорск» 
тӑхи ёх район па округ 
бюджет вух унтасн ӛращты 
хот омӑссӑт. «Газпром» 
тӑхи хотн катра пурмӑсӑт 
авӑты хот вєрсўв.  Щӑта 
шуши мирӑт емӑңхӑтӑт 
эщӑтўв. 

– Муй щирн нын 
хущана йиуп хотӑт 
омӑсты вєр мӑн?

– Мўң хущева шєңк 
ар катра хот вә. Хотӑт 

омӑсты ёх мўң хуще-
ва ӑн йиӑт, вантэ, шєңк 
хўвн вәўв. Соткєм хуят 
йиуп хотӑт авӑӑт. Ин 
ям, итәх поступсэт йипа 
рәпитты питсӑт, щит 
«Вєра катра хотӑт», «Нум 
мўва касӑты», «Шуши 
мирӑт йиуп хотӑт әтты 
субсидия вух» па па по-
ступсэт. Нумӑс тӑйўв 
Няксимволь кәртӑн яң хот 
омӑсты. Щит  Игрим вошн 
ўв саттэа вєр тӑйты хә 
Полуянов тә. 35 о мӑр 
Хулимсунт кәртӑн район 
муй округ вух сӑты хотӑт 
ӑн омӑссыйт, вӑнтэ, иса 
хотӑт «Газпром трансгаз 
Югорск» тӑхи ёх омӑссӑт. 
ыв 50 процент арат 
вухӑт хотӑт омӑсты вєра 
мӑӑт. Ин йиуп ӑшкола 
авӑўв.

– Нын хущана муйкєм 
арат рәпатайы ёх вә?

– Мєт ар рәпатайы ёх 
Няксимволян вә, щит 80-
кєм хуят. Ин щӑта Влади-
мир Солодов «Увӑс єв» 
нємпи община пўншӑс, 
тәп щив ўв 10-15-кєм 
хуят вў. Хулимсунтӑн 10-
16 хуят рәпата ӑн тӑй, пу-
ра-пурайн ыв кәрт хулэт 
сыстамтӑт. 

28 хуята ыв саттэа 
вєр пўншты нётсўв.  Тәп 
щи юпийн йиуп нўша 
тывӑс.  ыв вєр пўншты 
пӑты вух вўсӑт, мосты 
пурмӑсӑт әтсӑт, тәп щи 
оӑңӑн отчёт нєпек ӑн 
хӑншсӑт, щирн юхы 
сухуптӑты вуха вәна 
йисӑт. Ма нәмӑсум, 
айтыева вәты нўшайт 
иса тўңматӑўв.

Людмила 
ШУЛЬГИНА

Хулимсунт кәрт вәупсы
Хулимсунта яңхмємн ма кәрт кәща нє Ольга Баранова пиа 

вәйтантыйсум па ўве кәрт вәупсы оӑңӑн иньщӑссєм.

Мос лупты, па тӑхет 
киньщи Кондинское 
вошн хуна шєңк ар ка-
тра хот вә. Итәхӑт катра 
хотӑт йис щирн омӑссыйт 
па хурамаңа вантӑсӑт. 
Тәня ўңӑн щив яңхмємн 
кәртӑң кәща нє И.А. Кут-
марова мӑнєм нємасыя 
вош хўват тәтьясэ, 
ән ат вантсум, муй 
вўрн щӑта мир вә.  ўве 
хотӑт омӑсты па щитӑт 
мира мӑты вєр оӑңӑн 
иньщӑссєм па тӑмӑщ 
вєрӑт оӑңӑн путӑртӑс.

– Вуаң Отечественной 

аьн аясум ёха па щи 
пурайн єнмум няврємӑта 
(хуйтат аь мӑнум оӑтн 
мәшмӑтсыйт) хуыева 
йиуп хотӑтн мӑўв. Хәт 
имия (ыв икиа аьн 
пӑрсӑт) хотӑ йипӑтты 
пӑты 500 щурӑс шойт вух 
араттыйн нётсўв. Мўң ху-
щева 83 хӑннєхә аь пу-
райн рәпитсӑт, ыв 20-
80-кєм щурӑс шойт арат 
нух нётты вух кӑснаев 
эвӑт ёша павӑтсӑт. Щи 
нётупсэт вєрты поступ-
сэт яма рәпитсӑт, щит 
пӑты мосты пурайн мира 
унтастӑсўв. Щӑта Афга-
нистан мўвн аясум ёха 
нємасыя хот омӑссўв. 

Интум катра хотӑт 
нух лосытты па нўша 
мира йиуп хот мӑты 
нєпекңӑн рўвн щитӑт 
омӑсты пиньщӑсўв. Ка-
тра хотӑт «Наш дом» 
нємуп поступсы вўраңӑн 
йипатўв. Тӑм пўяң 
яң кӑт нартупӑң хот 
нух эщӑтсўв. Ёмвош 
эвӑт мосты пурайн вухн 
мӑыюв, щит пӑты щи 
вєрев яма мӑн. Ин-
тум 170-190-кєм хуят 
соцнайм ропӑхн хот 
авӑӑт. Итәх пурайн 
ывеа хот омӑсўв, ыв 
щив касӑты ӑн ӑңхаӑт, 
щит пӑты итәх хотӑт ин 

вәнты таты омӑсӑт. 
ыв лупӑт, щӑта иш-
нет муй па утӑт юврая 
вєрсыйт муй ушӑңа хот 
пурмӑс пунты тӑхи щӑта 
ӑнтәм вә. И хә лупӑс, 
хот питӑрн тўтӑң әха 
омӑсты тӑхи ӑнтәм. 
Кәртӑң ёх ыв сӑттэа 
ищи хотӑт омӑсӑт, щит 
пӑты интум Кондинское 
хущи ар йиуп хот омӑс. 

Вухаят па хӑнтэт рай-
онной кәща хот унтасн 
хотн мӑыйт. Мўң ывеа 
тәп хот вохты нєпекӑт 
хӑншты нётўв па итәх 
пурайн щита Между-
реченской воша тәўв. 

Катра йис вўш эвӑт Конда юханӑн Нахрачи нємуп вош омсӑс, хәнты 
щӑта Нахрач Евплаев нємуп вухаь щӑртӑң ики вәс. ўв нємӑн ӛхӑт щи 
вош аьщӑсы. Мєт оӑң рўщ нєпекӑт хущи щи кәрт оӑңӑн Григорий Но-
вицкий 1715-мит он єсум киникайн хӑншман вә. 1891-мит он Кон-
да юхана Инфантьев нємуп хә яңхӑс, ўв хӑншӑс, хуты щи вошн хәскєм 
хот омӑс, щӑта рўщӑт па Иженяков, Пакин опращ нємуп вухаят вәӑт. 
1919-мит он Нахрачи  Кондинской волость вуаң воша йис, 1961-мит 
о вўш эвӑт Кондинское щирн аьщӑты питсы. Ар о район хущи вуаң 
кәрта вәс, 1995-мит он Междуреченской кәрт щимӑщ воша вєрсы. 

Ар нәптуп вош

Ирина Кутмаро-
ва хәс мутас о 
юхы Тюмень эвӑт 
Кондинское кәрта 
касӑс. Щӑта вухаь 
хәя мӑнӑс па кӑт 
няврєм тӑй. ўв 
мєт оӑңӑн биолог 
нємуп нєпекӑң нєңа 
йис, ӛхӑт Тюмен-
ской университетн 
муниципальной ме-
неджер рәпатнека 
в ә н  т ы  ӑ с . Юх и  
 хӑщум вет о мӑр  
      щи нє кәртӑң кәщая  
       вәс, тәня сўсн ўв  
         юканӑа Сергей  
     Дерябин пи- 
             рисы.

Кондинское – вән кәрт, щӑта хәумъяңкєм вош хўы вә. 
Интум вәнты тәп Ленин нємуп вош хўыйн кевӑң ӛш вєрсы, 
па ӛшӑт хуна  кевӑң ӑн аңксыйт па ртӑң хӑтӑтн щӑта 
йиңки лотӑт па вущӑх. Мир яңхты тӑхет ищи хуна сох 
эвӑт вєрман вәӑт, тәп тәня итәх тӑхетн кевӑң яңхты ӛшӑт 
вєрсыйт. Щӑта тӑм ванӑн хотӑт мухӑая хурамӑң карты 
пәшасӑт вєрты питсыйт. Мос лупты, щи вошн сыстам, вантэ, 
ар тӑхийн тӑпӑр пунты хушапӑт омӑсӑт. Тӑн муй ўңӑн щи 
вош хурасӑң, кашӑң хот пўңӑн арсыр юхӑт єнумӑт. Итәхӑт 
щиты вәнты кӑрща єнумсӑт, тәх хотӑт ўңӑн ӑн па кӑӑт. 

Юхи хӑщум оӑтн шуши 
мира нётты нєпек посн 
вет хот омӑссўв. Тӑм 
ванӑн ма хущєма и ими 
ӑңтыӑс, хот аңӑ 
эвӑт йиңк и щурий, 
щит пӑты щит йипатты 
мўңев пойкӑс. ўв лупӑс, 
пух па воша мӑнӑс, ин-
тум нётты хуят ӑн тӑй. 
Ма нәмӑсум, муй пӑты 
щимӑщ хуятӑта нётты? 
Шуши ёх тәрум пӑты хотн 
мӑыйт, итәхӑт яньщӑт, 
хота вуы вєрӑт па 
йипа нётупсы вохты тыв 
йиӑт. Кӑсна эвӑт мўң 
ӛшӑт йипатты, етнӑтн 
вош хўэтн нуви тўт 
вўщитты, кәрт сыстамтты 
па емӑңхӑтӑт вєрты вухн 
тәп мийяыюв. Муй 
пӑты щитӑт ыв хота 
йипаттыя тӑруптӑты 
мос? Ат ыв сӑттэа 
йипатӑт. 

Реональда 
ОЛЬЗИНА

Хурн: Ирина Кутма-
рова

Владимир Иванович наука 
щирн диссертация эщӑтӑс, щит 
эщӑтмӑн ўв па хон мўвӑт эвӑт 
юхтыум хуятӑт хӑншум утӑт ищи 
нух вантӑс. ын щи тумпийн ар 
нєпек нух ӑкӑтсӑңӑн па щитӑт тӑм 
вән рәпатая пунсӑңӑн. Мєт вән вєр 
хән щитӑт ай пушхиета ӑя. Эви-
ет па пухиет саңквылтапн па ар-
сыр нарӑсты щўңкӑтн юнтӑт па 
щи тумпийн ариӑт. Ма нәмастємн 
щит шєңк вән вєр увӑс мирӑт пӑты.

Тӑм вухаь хуятэв ай пура вўш 
эвӑт шуши мир йис путрӑт, арӑт, 
моньщӑт па нарӑсты сыйт нум-
са па сӑма пунӑс. Мосӑң, щи оӑт 
эвӑт шуши мир вєрӑт еы нум-
са питсӑт. Нын интӑм киника ёша 
вўты вєрӑтӑты па тӑта хӑншум 
ар сыйт, пўпи як хот, нарӑсъюхӑн 
юнтум па юнтты ёх оӑңӑн нын 
уша павӑтӑты. Мєт сыры ястӑты 
мос, тӑм нєпек әмӑщ ўңӑтты па 
хурӑт ванттыйн ванкўты сємӑн 
шиваӑӑн вәтӑң хуятӑт. Шуши 
мир ӑ рәпата тумпийн пўпи як 
хот вєрӑнтсӑт. Тӑм емӑңхӑта етна 
оа мир ӑктӑщийсӑт, вантэ, ыв 
хӑт мӑр хотӑң вєра эщӑтӑт па 
рымхумты юпийн пўпи як хот пєы 

шәшӑт. ыв щӑта арсыр ям ар, тәс 
путӑр па хәӑт, щи тумпийн икет 
па имет каш  па ущхуь вєрӑт. Рос-
сия па па хон ученый ёхн пўпи як 
емӑңхӑт тәса нух хӑншман тӑйсы. 
В. Шесталов нота щирн арӑт нух 
пунӑс. Интӑм нарӑс юхӑн вәнтум 
хӑннєхә щи унтасн вєрит нарӑсты 
па ариты. Катра йисн хӑнты муй 
вухаь хә щи сыйт вән хуятӑт 
эвӑт нумса пунӑс. Щиты юх нўв 
па єр иты еы мӑнӑс.  Щи оӑтн 
тӑмӑщ хӑннєхәйт кәртӑтн вәсӑт. 
Тӑм нарӑсты хӑннєхәйт мирн иса 
нәмты мос, щит Андрей Алексан-
дрович Ангашупов, Петр Кирилло-
вич Купландеев, Калистрат Петро-
вич Лончаков, Артём Григорьевич 
Гришкин, Григорий Николаевич 
Сайнахов па па ёх.  Владимир Ива-
нович киникайн нын вәйтӑты ар-
сыр нарӑсъюхӑн юнтты утӑт. Ин 
тӑм йисн ай няврємӑт нємасыя 
нота пєы вантман вәнтӑыйт.

Владимир Шесталов шуши мир 
кўтн мєт оӑң композитор. Ар о 
мӑр тӑм емӑңхӑт оӑңӑн айт ӑктӑс 
па Юван Шесталов ащен ищи нёт-
сы. ўв искусствоведения кандидат 
нєм хоумтӑс , «За развитие культу-

ры малочисленных народов Севе-
ра» лауреат премияйн катуптӑсы, 
Россия Союз композиторӑт тӑхия 
уңман вә. Еша вә ўв сєма питум 
хӑта постӑты пит. Мўң, хӑнты па 
вухаь ясӑңңӑн хӑншты ёх, ўвеа 
ӑңхаўв лупты сӑм эвӑт йиты 
хошум ясңӑт. ўв ара хўван ат 
сащӑт, мир сӑмӑн ат вәӑт.

Раиса 
РЕШЕТНИКОВА

Нарӑсъюх сыйт пўпи емӑңхӑтӑн
2012-мит оӑн Правительства грант унтасн школа ис-

кусства тӑхийн рәпитты хә Володя Шесталов па «Хӑтые» 
Ас-угорской театр хущи рәпитты нє Софья Шестало-
ва «Музыка и мифология медвежьего праздника обских 
угров» киника єсӑсӑңӑн. 

Щимӑщ кӑсупсыйн 6-18 о уват 
няврємӑт мўв-авӑт авӑты вєра 
вәнтӑыйт.

Тӑм кӑсупсы природной ресурсӑт 
департамент ёх вєрсӑт. ыв вән 
кєр тыӑщ 30-мит хӑт вәнты нын 
рәпатайан авӑты питӑт, щив 
китаты: Ёмвош, Дунина-Горкавича 
вош хулы, 1-мит хот, 3-мит хот йит, 
хӑншаты «Благословляю вас, леса».

Щи нємӑт хўваттыйн кӑсупсы 
пит:

няврємӑт пӑты:
–  «Тайны югорской тайги» 

нємпи стихӑт, путрӑт, моньщӑт 
хӑншты кӑсупсы;

– «Природный объект – Памят-
ник живой природе Югры» нємпи 

журналӑтн муй газетайтӑн хӑншум 
путрӑт, айкеӑт;

– «Сохраним лес от пожаров» 
нємпи кӑсупсы пӑты тўт эвӑт вәнт 
авӑты оӑңӑн хурӑт, плакатӑт па 
ай киникайт;

– «Мы помогаем лесам Югры. 
Присоединяйтесь!» нємпи вәнт 
хурӑт пиа календарь;

вәнт, мўв-авӑт авӑты вєра 
вәнтӑты ёх пӑты:

– «Изучаем и сохраняем лес. 
Присоединяйтесь!» нємпи ариты-
якты па етнхот аьты пӑты сцена-
рий хӑншты.

Лыпӑт тыӑщ 30-митн  нух питум 
няврємӑт па вәнтӑты ёх ишӑкты 
нєпекӑтн па тынӑң мойупсэтн 

мойӑты питыйт. Тӑм кӑсупсыя 
китум рәпатайт эвӑт еы округ 
хўват вантупсы эщӑты. Тӑм 
сайт хуща www.ugrales.ru кӑсупсы 
оӑңӑн айкеӑт уша вєрты рӑх. 

Хӑнты ясӑңа тулмащтӑс 
Людмила ШУЛЬГИНА

«Благословляю вас, леса» 
нємпи кӑсупсы

Югра мўв няврємӑт пӑты апӑтмит пўш «Благо-
словляю вас, леса» нємпи кӑсупсы эщӑтсы. 

«Хӑнты ясӑң» газетайн 
2014-мит о апӑтмит 
номерӑн 13-мит лопасн 
«Леккар хә Сўмӑтвош 
пәьница оӑңӑн хӑншӑ» 
статьяйн ӑн вәйтман 
юврая хӑншсўв Матрёна 
С е м е н о в н а  О л ь з и н а . 
ўңӑтты мос Марфа 
Семёновна Ользина.

Мєт оӑңӑн мӑнум о 
мӑр сєма питум увӑс ай 
тёпиета мойупсыйн 
катуптӑыйт. Няврємӑт 
юх нўвӑт эвӑт тых 
вєрӑт, тови па вурңа 
оӑңӑн арсыр путрӑт, 
амамӑтщет путӑртӑт, 
әхӑ шәпи наварӑт па 
па сыр-сыр увӑс мир 
кӑсупсэт эщӑтӑт. 

Вән кєр тыӑщ 12-мит 
хӑтан Пыть-Ях вошн и 
пўңан вәты йис пурмӑс 
ӑкӑтты па шавиты эко-
музей  тӑхийн па «Север-
ное сияние» хӑтатяты 
хӑрн ищи Вурңа хӑт 
вєрсы. Экомузей кәща 
нє Зоя Жавко ясңӑт щирн, 
Пыть-Ях вошн  шуши 
мир эвӑт 67 хӑннєхә 
вә. Тӑм он ня хоттє 
ёх Нуви Тәрума ня пуш-
хие ёша павӑтсӑт. Сергей 
па Юлия Пяслове хоттє 
ёхн Дарина эвие сєма 
питӑс; Анатолий па Оль-
га Незамиевңӑн хуща  Ра-
дислав пўхие;  Владимир 
па Виктория Опухтинңӑн 
хоттє ёхн Ксения эвие 

сєма питӑс; Василий па 
Софья Андреевңӑн хуща 
Алиса пушхие. 

Т ӑ м  е м ӑ ң х ӑ т  а 
нємасыя Ёмвош эвӑт  
вухаь мир композитор 
ики Владимир Шеста-
лов вохсы. ўв вошӑң па 
мойңа юхтум мир ещӑт 
әмӑщ якхот вантӑс – 
ащие хӑншум ўңтупсэт 
хўват вухаь арӑт арийс па 
санквылтапӑн йис нарӑс 
сувӑт юнтӑс. Па вошӑт 
эвӑт арӑң-якӑң тӑхи ёх 
юхӑтты ӑн вєритсӑт, ван-
тэ, Тәрмев мєлка ювємӑс, 
яңхты-мӑнты ӛшӑт атма 
йисӑт. 

Вурңа хӑт музейн 
рәпитты хуятӑт ӛрӑщты 
вєрӑт тәты ёх пиа ияха 
эщӑтӑт. Щит пӑты увӑс 
мир емӑңхӑтӑн  ар пєлак 
сыр-сыр әрӑщты кӑсупсэт 
вєрантсӑт. Тыв Пыть-Ях 
вошн вәты арсыр нив 
рәпата тӑхет ёх вохсыйт. 
Тӑта хӑт мӑр няврємӑт 
авӑты хуятӑт, кәща 
хотн рәпитты ёх, вошӑң 
пәьница эвӑт тохтўрӑт, 

нуви тўт мӑты тӑхи ёх, 
питы вуй вўты «Юган-
скнефтегаз» нємпи мир, 

«Запсибтрансгаз» тӑхийн 
рәпитты ёх, социальной 
рәпатнекӑт па хуятӑт 
вәсӑт. 

Ә р ӑ щ т ы  к ӑ с у п с эт 
епийн «Экомузейн» йис 
пурмӑсӑт вєрты хӑнты 
ими Наталья Поянкина 
кушмӑтӑс па пойкщӑс, 
ән тыв юхтум мир 
вәупсэ иса яма ат вәс.

Емӑңхӑтӑн ёх кўтэн 
әхӑ шәпи навӑртсӑт, юх 
эвӑт вєрум яңхты кӑрӑщ 
утӑтн яңхсӑт, тынщӑң 
сува ёвӑсӑт, юх шәп 
кӑтна тасӑт, хәум пўш 
щирн наврупсыйн кӑссӑт 
па мєт єпӑң хў хошум 
йиңк кавӑртсӑт. 

Ювоӑңӑн нух пи-
т у м  х у я т ӑ т  и ш ӑ к 
нєпекӑтн па мойупсэтн 
катуптӑсыйт.

Ирина 
САМСОНОВА

Вурңа имев Пыть-Яха юхтӑс
Йис пура вўш эвӑт Югра мўв хўваттыйн 

арсыр вошӑтн па кәртӑтн кашӑң тови 
Вурңа имев пӑты емӑңхӑт эщӑты. Тӑм 
Вурңа хӑт миревн шєңк сӑмӑңа тӑйы. 
Ӑктӑщум увӑс мир кўтэн путӑртӑт, як 
хот вантӑт, соамат па хў хошум йиңк 
кавӑртӑт. 

«Суеват пауль» 2002-
мит он пўншсы, ўв 
Югорск вош эвӑт хәт ки-
лометра вўшн вә.  Аӑң 
щив юхӑтсўв па музей 
хўват хӑнты хотӑт па 
па омсум утӑт вантты 
мӑнсўв. Щи тӑхи пелым-
ской вухаят вєрсӑт: йис 
хотӑт, упасӑт, ампарӑт, 
әхӑ, юрн хот, мўв хот па 
па утӑт. Па музеят кинь-
щи щӑта ампӑт пӑты ай 
хотыет омӑсман вәӑт. 

Ешавәс ар вошӑң хуят 
щӑта ӑктӑщсӑт. Вухаь нє 
Нина Георгиевна Рукова 
мойң мира щи емӑңхӑт 
оӑңӑн путӑртӑс. Щи 
хӑт постӑы, хән мўң 
мўвева вурңа юхӑт, щи 
хӑт вўш эвӑт товия йи. 
Емӑңхӑт пўншӑс Югорск 
вош кәща хә Раис Заки-
евич Салахов:

– Вўща вәаты Со-
ветский район па Югра 
мўвевн вәты мир. Мўң 
хӑнты па вухаь мирңӑн 
мўвн вәўв. Тӑта ар о 
мӑр шуши мирӑт «Вурңа 
хӑт» постӑӑт, мўңева 
ищи щи емӑңхӑт вәты 
мос. Тови юхӑттыйн 
хӑт хошум рўв эвӑт 
сӑмўвн ияха таыюв. 
Щи эвӑт йиуп вєрӑт 
тывӑт. Ин щи емӑңхӑт 
вантаты, рўтьщаты, шуши 
мир юнтутӑтн юнтаты. 
Няврєман щи оӑңӑн ат 
вәйтӑт. Ма нынана ям 
вўща ясӑң лупум, тӑаңа 
па уяңа вәаты! 

Н и н а  Ге о р г и е в н а 
емӑңхӑт пўншман тўт 
имия пойкщӑс, мойң 

хуятӑта  щи оӑңӑн 
путӑртӑс: «Иса мирӑт йис 
пурайн тўт емӑңа тӑйсӑт, 
ўве атма тӑйты ӑн мос. 
Тўт хӑра тәп сорум тўтъюх 
пунты мос. Юн ими иса 
пурайн тўт нух вантӑс, 
ән ўв ӑ хәрӑс». Нина 
Рукова пойкщуман тўта 
вурты сух пунӑс, ән 

няврємӑт тӑаңа, таксара 
ат єнумсӑт, ән тӑм он 
мўң мўвевн аршӑк пуш-
хие сєма ат питӑс. 

Югорск вошн вәты 
хӑнты нє Зоя Ивановна 
Агафурова (Айхо) вурңа 
хӑт оӑңӑн лупӑс: «Сыры, 
хән вәнт шушийн вәсўв, щи 
емӑңхӑта ванӑн вәты ёх 
иса и тӑхия ӑктӑщийсӑт, 
йир вєрсӑт. Имет вўы 
нюхи кавӑртсӑт, няврємӑт 
юнтсӑт. Эвиет кўтэн 
вантӑсӑт, муй ыв мӑнум 
о мӑр ёнтсӑт. Щиты щи 
порєссўв».

Е м ӑ ң х ӑ т  а  юхт у м 
няврємӑт пӑты щӑта 

кӑсупсы вєрӑнтсы, ыв 
турн па нўвӑт эвӑт 
тыхӑт вєрсӑт па щит 
пӑты жетонӑтн мӑсыйт. 
Щи щўңкиет щӑта 
ыв арсыр мойупсэта 
пєӑтсӑт. Щи тумпи пуш-
хиет хурӑт хӑншсӑт, әхӑ 
шәпи навӑрсӑт, кўрн юха 
оьман шәшсӑт, кўрңӑна 
хир йирман хәхӑсӑт. 
Щиты щи юнтсӑт па 
мойупсэтн мӑсыйт. Хә 
хуятӑт ищи кӑссӑт, ыв 
әхӑ шәпи навӑрсӑт, 
юх шәп вўщкӑсӑт, хәум 
пўш хўва навӑрмӑсӑт. 
Емӑңхӑт ювоӑңӑн 
мєт пӑсты па каркам ёх 

ишӑксыйт па мойӑсыйт. 
« С у е в а т  п а у л ь » 

хўват шәшман юрн хот 
шиваӑсум. Щив уңсум, 
щӑта шуши мир йис 
пурмӑсӑт вәсӑт. Му-
зейн рәпитты нє Татья-
на Качина мӑнєма лупӑс, 
хуты щит вєрсы, ән 
Югорск вошн вәты ёх 
ат шиваӑсӑт, хутыса йис 
пурайн хӑнтэт, вухаят 
вәсӑт, муйсӑр пурмӑсӑт 
тӑйсӑт. Мойң ёх щи юрн 
хотн хур вўты щир тӑйсӑт. 
Т. Качина – рўщ ими, тәп 
шуши мир вәупсы пєы 
шєңк сӑмӑң. ўв 2001-
мит о вўш эвӑт щи му-
зейн рәпит, ар кини-
ка шуши мир вәупсы 
оӑңӑн ўңтӑс, щӑта 
мойң мира щи оӑңӑн 
путӑртӑ. 

«Вурңа хӑт» пурайн 
имет соамат вєрӑт. 
«Суеват пауль» хущи 
ищи мойң мир соаматн 
апӑтсыйт, каврум шайн 
яньщтӑсыйт. Нина Ге-
оргиевна мойң хуятӑта 
стихӑт путӑртӑс, арӑт 
арийс. Щиты әмща Югорск 
вошӑң мир «Вурңа хӑт» 
постӑӑт.
Надежда НОВЬЮХОВА

Хутыса Югорск вошн «Вурңа хӑт» постӑсы
Мӑнум тыӑщ 30-мит хӑтӑн Югорск 

вошн «Вурңа хӑт» постӑсы. Щӑта вошӑң 
няврємиет, хә па нє хуятӑт ӑктӑщийсӑт. 
Емӑңхӑт «Суеват пауль» музей хӑрн 
вєрӑнтсы. Мєт оӑң пўш щи хӑт щӑта 
2003-мит он постӑсы.


